
Њафтанома дар Вазорати 
фарњанги Љумњурии Тољи-
кистон тањти №0054/РЗ 
сабти ном шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. Барои 
дар дигар нашрияњо чоп наму-
дани матолиб ва иќтибосњо аз 
«Тољикистон» зикри манбаъ 
њатмист. Њуќуќи муаллифии 
њамаи матолиби шумора ба 
идораи њафтаномаи «Тољи-
кистон» тааллуќ доранд ва 
тибќи ќонунгузории Љумњурии 
Тољикистон ва байналмилалї 
њифз карда мешаванд. Њафта-
нома аксњо ва маводњои љолибро 
аз шабакаи Интернет мавриди 
истифода ќарор медињад. 
Њафтанома масъулияти ма-
водњои интиќодї ва хусусияти 
таблиѓотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА
РЕКЛАМА 
ш. Душанбе, хиёбони 
С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

ТЕЪДОДИ НАШР:
33 000 нусха.

ГУЛГАШТ ВА 
МУЉАССАМАИ 

ГУЛНАЗАР КЕЛДӢ
11-уми июл бо иштироки Сар-

вари давлат Эмомалӣ Раҳмон дар 
ноҳияи Айнӣ гулгашт ва муљасса-
маи Шоири халќии Тољикистон 
Гулназар Келдӣ ифтитоҳ ёфт. 
Гулгашт дар хиёбони Абӯабдул-
лоҳи Рӯдакӣ дар маркази ноҳияи 
Айнӣ доман густурдааст. 

Сарвари давлат зимни шиносоӣ 
бо корҳои анљомёфта ба дастандар-
корон барои тасвири шоистаи шоир 
дар муљассама баҳои баланд доданд. 

«ГУЛИСТОН» ДАР 
САНГИСТОН

11-уми июл бо иштироки 
Президенти мамлакат Эмомалӣ 
Раҳмон дар деҳаи Сангистони 
ноҳияи Айнӣ бинои нави Му-

ассисаи таҳсилоти томактабии 
№6-и “Гулистон” ба истифода 
дода шуд. Ин кӯдакистон барои 
120 кӯдак дар 4 гурӯҳ пешбинӣ 
шудааст. Дар кӯдакистон барои 
гузаронидани машѓулиятҳо та-
моми имкониятҳо муҳайё буда, 
аёниятҳо ва адабиёти бачагона 
пурра таъмин карда шудааст.

ТАЪМИНИ 500 
ОИЛА БО ОБИ ТОЗА 

Ҳамчунин, дар деҳаи Санги-
стон бо иштироки Президенти 
кишвар хати оби нӯшокӣ, ки ба-
рои 500 оила пешбинӣ шудааст, 
мавриди истифода ќарор гирифт.

Гуфта мешавад, ки барои захи-
раи оби тоза ва таъмини доимии 
мардум дар ҳамаи фаслҳои сол 
ҳавзи нигоҳдорӣ бо ѓунљоиши 100 
метри мукааб бунёд шудааст. 

(Давомаш дар сањ. 8)

ПРЕЗИДЕНТ ДАР СУЃД
Ифтитоҳи иншооти љашнӣ дар 5 шаҳру ноҳияи вилоят 

РӮЗҲОИ 11-13-УМИ ИЮЛИ СОЛИ РАВОН 
ПРЕЗИДЕНТИ МАМЛАКАТ ЭМОМАЛӢ РАҲ-
МОН БО САФАРИ КОРӢ БА ВИЛОЯТИ СУЃД 
ТАШРИФ ОВАРД. САФАРИ КОРИИ САРВАРИ 
ДАВЛАТ АЗ НОҲИЯИ АЙНӢ ОЃОЗ ГАРДИДА, 
ДАР ШАҲРИ БӮСТОН БА АНЉОМ РАСИД. ДАР 
ЉАРАЁНИ ИН САФАР САДҲО ИНШООТИ ТАЪ-
ИНОНАТАШОН ГУНОГУН, КИ БА ИСТИЌБОЛИ 
ЉАШНИ 35-СОЛАГИИ ИСТИЌЛОЛИ ДАВЛАТӢ 
БУНЁД ГАРДИДААНД, БА ИСТИФОДА ДОДА 
ШУДАНД. АКСАРИ ИНШООТ БО ТАШАББУС 
ВА МАБЛАЃГУЗОРИИ СОҲИБКОРОНИ ТОЉИК 
СОХТА ШУДААНД, КИ ГУВОҲ АЗ ҲИСИ БА-
ЛАНДИ ВАТАНДӮСТӢ ВА САҲМГУЗОРИИ 
ОНҲО ДАР ОБОДИИ ВАТАН МЕБОШАД.

АЙНӢ

САРИ САБЗ

Ғолиб МУСОЕВ, 
блогер ва коргардон

	        - Гуфтам, ки Худо ризқи ҳар 
касро додааст, аммо барои ноил шудан 
ба он кӯшиш мебояд. Ҳамаи инро фаҳ-
мондем. Писаронам бобояшонро дӯст 
медоштанд, мегуфтанд, ки “мо ҳам ва-
зир мешавем”. Табрез продюсер шуд, ду 
писари дигар ба роҳи иқтисод рафтанд.

- Аҷиб, фаҳмондеду гуфтанд, ки “мо 
ҳам вазир мешавем”, аммо ягон нафа-
рашон вазир нашуданд. Лекин, дунё ба 
умед, ҳоло ҷавонанд, рӯзҳои хубу хурсан-
дӣ дар пешанд. 

	          - Рӯзе аз хона барома-
дам, нафаре омаду гуфт, ки Ғолибҷон, 
як нафар 20 ҳазор сомонӣ қарздор аст, 
наметавонам аз дасташ гирам. Гуфт чӣ 
кор кунам? Гуфтам ба хотири он ки фи-
шорат боло наравад, барои ғамгин на-
шуданат, ҳар моҳ 5 ҳазор сомонӣ бахш, 
тамом мешавад.

- Баъди ин “маслиҳат”-и додаатон 
ягон маротиба аз ҳоли он нафар бохабар 
шудед? Шояд пеш аз тамом шудани қар-
заш худаш батамом тамом карда бошад.

Гулсифат ШАҲИДӢ, 
адиб ва рӯзноманигор

ОЗАРАХШ, Шоири 
халқии Тоҷикистон

	          - Мардумро дар толору вар-
зишгоҳҳо метавон бо ҳамҳамаи шоуҳову 
барномаҳои рангини замонавӣ низ ҷамъ 
кард, аммо ошиқони шеъру адабиёт ба-
рои дидорбинӣ ба шоири дили худ дигар 
хел меоянд... Аз онҳое, ки пушти дар 
мондаанд, маъзарат мехоҳам.

- Аз ҳамаашон маъзарат хостан 
шарт набудагист. Шояд як қисмашон 
барои он омада бошанд, ки китоби рой-
гон бо соядаст тақдимашон кунед. Ва 
боз, дигар хел...

ОШКОРО

Феълан дар Ӯзбекистон 
357 корхона бо сармояи 
Тоҷикистон фаъолият до-
ранд, ки аз ин 89 корхонаи 
муштарак ва 268 адад коми-
лан ба Тоҷикистон мансуб 
аст. Дар ин бора Кумитаи 
миллии омори Ӯзбекистон 
хабар медиҳад. 

Гуфта мешавад, ки то 1-уми 
июли соли 2025 дар ин кишвар 
16 685 ширкати амалкунанда 
бо сармояи хориҷӣ ба қайд 
гирифта шудааст, ки 20% зи-
ёдтар аз як соли гузашта аст. 
Тоҷикистон аз рӯи корхонаҳои 
хориҷӣ дар ин кишвар зинаи 
8-умро касб мекунад. Корхо-
наҳои Тоҷикистон махсусан 
дар соҳаи саноат, сохтмони 

фабрикаҳои коркарди маҳсу-
лоти кишоварзӣ, бахусус дар 
минтақаҳое чун Деҳнав амал 
мекунанд. Сармоягузорони 
тоҷик дар бахши истихроҷ, аз 
ҷумла иктишофи геологӣ ва 

металлургия низ фаъоланд.
Тавре директори Мар-

кази таҳқиқоти иқтисодӣ 
ва ислоҳоти Ӯзбекистон 
Обид Ҳакимов зикр карда-
аст, Тоҷикистон ба даҳго-
наи шарикони сатратегии 
кишвар дохил мешавад. 
Самтҳои ояндадор барои 
рушди минбаъда - бунёди 
кластерҳои саноатӣ, рушди 
неруи барқи обӣ (гидро-
энергетика), роҳандозии 
долони логистикии Ӯзбе-
кистон - Тоҷикистон - Чин 

ва густариши самтҳои савдо 
арзёбӣ мешаванд.

Қобили зикр аст, ки дар 
Тоҷикистон зиёда аз 70 кор-
хона бо сармояи Ӯзбекистон 
амал мекунанд.

Тоҷикистон ва Қирғизи-
стон қасд доранд то соли 
2030 гардиши молро ба 500 млн 
доллар расонанд. Дар ин бора 
ҳафтаи гузашта дар гузори-
ши муфассал аз сафари При-
зиденти Қирғизистон Садир 
Жапаров ба Тоҷикистон хабар 
дода будем.

Дар инфографикаи мазкур 
мо ба шумо гардиши тиҷорат 
миёни ду кишварро аз соли 2019 
то 2025 пешниҳод мекунем. 

Гуфта мешавад, ки аз моҳи 
январ то майи соли 2025 ҳаҷ-
ми муомилоти мол миёни ду 
кишвар 6,4 млн долларро таш-
кил додааст.

Рақами рекордӣ дар солҳои 
охир дар соли пеш аз пандемия 
- 2019 сабт шуда буд, ки он за-
мон нишондод 54,2 млн долларро 
ташкил дод.

357 КОРХОНАИ ТОЉИКИСТОН 
ДАР ӮЗБЕКИСТОН

Дар парлумони Русия 
тарҳи санадеро баррасӣ ме-
кунанд, ки зоҳиран хароҷоти 
муҳоҷирони корӣ, аз ҷумла 
муҳоҷирони тоҷик барои ги-
рифтани патентро зиёдтар 
мекунад. Владимир Володин, 
раиси Думаи давлатӣ гуфт, 
ки тарҳи санади мазкур рӯ-
зи 15-уми июл дар нишасти 
вакилони мардумӣ мавриди 
баррасӣ қарор мегирад.

Бар асоси он, муҳоҷир 
маҷбур мешавад, ки барои 
гирифтани патент ва ё иҷо-
затномаи кор, дароз кардани 
муҳлати он, гирифтани нус-
хаи патент ва ё ворид кардани 
тағйирот ба он аз 2100 то 4200 
рубли иловагӣ бисупорад.

Владимир Володин афзуда-
аст, ки тарҳи санади нав имкон 
медиҳад, “бар иловаи афзуда-
ни пул дар буҷаи давлат, назо-
рати муҳоҷирон сахттар шавад, 
ҷойи воқеии иқомати онҳоро 
муайян кунанд ва дар ниҳоят 
муҳоҷирати ғайриқонунӣ кам 

шавад”.
Бар иловаи ин ҳама пеш-

ниҳод шудааст, ки ҳаҷми боҷи 
давлатӣ барои сабти номи 
хориҷиён, аз ҷумла муҳоҷи-
ри корӣ дар ҷойи зист, дароз 
кардани муҳлати иқомати онҳо 
боло бурда шавад. Дар як соли 
ахир Думаи давлатии Русия на 
камтар аз 20 санад ва қонунеро 
қабул кард, ки шарту шароити 
зиндагиву кори муҳоҷиронро 
дахл дорад ва онро маҳдуд ва ё 
сахттар мекунад.

Ба қавли ҳомиёни ҳуқуқ, 
пайваста бардоштани мавзуи 
муҳоҷират дар Думаи давлатӣ 
талоше барои дур бурдани 
афкори умуми Русия аз муш-
килоти афзояндаи дохилӣ ва 
бахусус ҷанги вайронгар дар 
Украина аст, ки ҷони сарбо-
зони ҷавони зиёдеро мегирад. 
Русия бузургтарин мизбони 
муҳоҷирони тоҷик аст ва дар 
он бештар аз 1 миллион нафар 
аз аҳолии қобили кори кишвар 
кору зиндагӣ мекунанд.

«ТАШАББУСИ» 
ВОЛОДИН

аз муҳоҷирон пули бештар мегиранд? 

Аҳмад Шаръ, раисљумҳури му-
ваќќати Сурия ба Озарбойљон са-
фар кард ва бо маќомоти ин кишвар 
мулоќот анљом дод. Ҳамчунин, ӯ 
дар Боку бо намояндагони Исроил 
аз наздик вохӯрд.  

Хабаргузории AFP аз ќавли мано-
беаш дар ҳукумати Сурия навишта-
аст, ки Аҳмад Шаръ дар вохӯрии рӯ ба 
рӯ бо намояндагони Исроил ширкат 
накардааст. Сабаб "љиноятҳои љан-
гии ахири Исроил дар Сурия" гуфта 
шудааст.

Баъди суќути ҳукумати Башор 
Асад дар моҳи декабри соли 2024, 
Исроил ба маконҳои ҳарбии Сурия 
садҳо ҳамла анљом дод. 

Аҳмад Шаръ баъди соҳиби ќудрат 
шудан дар Сурия борҳо гуфтааст, ки 
Димишќ нияти љанг бо ҳамсояҳоро 
надорад. Аммо Исроил бо назар-
дошти гузаштаи Аҳмад Шаръ дар 
гурӯҳҳои террористӣ, ба ҳарфҳои ӯ 
нобоварӣ изҳор кардааст.

Амрико нисбати як гузоришгари 
мустаќили СММ, ки масъули таҳќиќ 
дар бораи наќзи ҳуќуќи башар дар 
Фаластин аст, таҳрим љорӣ мекунад.

Марко Рубио, вазири корҳои хо-
риљии Амрико бо эълони таҳрим алай-
ҳи Франсеска Албанезе, гузоришгари 
вижаи СММ барои Каронаи Бохтарӣ 
ва Ѓазза, дар шабакаи Х навишт, ки 
"маъракаи љанги сиёсӣ ва иќтисодии 
Албанезе алайҳи Амрико ва Исроил 
дигар таҳаммул нахоҳад шуд. Мо ҳаме-
ша дар паҳлуи шарикони худ (Исроил) 
ва ҳаќќи дифои машруи онҳо хоҳем 
истод". Гуфта мешавад, ки тасмими 
Амрико барои таҳрими Албанезе пас 

аз он сурат мегирад, ки талошҳои ахи-
ри Вашингтон барои водор кардани 
СММ ба барканории ӯ ноком монда-
аст. Албанезе, ки вакили ҳуќуќи ба-
шар аст, ба таври ошкоро наслкушии 
Исроил алайҳи фаластиниҳоро дар 
Ѓазза маҳкум кардааст.

«ЊИЗБИ АМРИКО»
Илон Маск низоми 

дуҳизбиро мешиканад? 

Илон Маск, сарватмандтарин мар-
ди љаҳон ва мудири иљроияи ширкати 
“Тесло” бо эълони таъсиси ҳизби 
сиёсие бо номи Ҳизби Амрико ни-
зоми сиёсии дуҳизбии Иёлоти Мут-
таҳидаро таҳти суол ќарор дод. Ӯ ин 
иќдомро посухе ба “низоми фасод-
задае, ки дигар мардуми Амрикоро 
намояндагӣ намекунад” унвон кард.

Маск ба воситаи шабакаи иљтимоии 
худ “Х” хабар дод, ки Ҳизби Амрико 
расман таъсис шуд. Ӯ гуфт, ки “имрӯз 
Ҳизби Амрико таъсис ёфт, то озодии 
шуморо бозгардонад”.

Ин эълон дар пайи як назарсанљии 
рӯзи истиќлоли Амрико сурат гирифт, 
ки бар асоси он бо нисбати 2 ба 1 мар-
дум аз таъсиси як ҳизби сеюм љониб-
дорӣ кардаанд. Маск низ дар посух на-
вишт, ки “мардуми Амрико як ҳизби 
нав мехоҳанд”.

Ба гуфтаи Маск ҳизби нав на барои 
пирӯзӣ дар интихоботи умумии прези-
дентӣ, балки барои ба даст овардани аз 
10 то 12 курсӣ дар палатаи намоянда-
гон ва Сенат талош хоҳад кард. Ҳадаф 
ташкили як фраксияи мустаќили сеюм 
дар Конгресс аст, ки бе вобастагӣ ба 
демократҳо ё љумҳурихоҳон битавонад 
ќонунҳои зиёноварро манъ намояд ё 
таҳти назорат гирад.

Дар таърихи Иёлоти Муттаҳида ҳиз-
бҳои сеюм аксаран ноком будаанд, ам-
мо баъзан тавонистаанд таъсири сиёсии 
ќавӣ дошта бошанд. Масалан, Теодор 
Рузвелт дар соли 1912 бо ҳизби “Bull 
Moose” љойи дуюмро гирифт. Љорљ 
Уоллес дар соли 1968 бо платформаи 
популистӣ ва зиддиљудоӣ 13,5% раъй ва 
46 фоиз раъйи электорал гирифт. Росс 
Перо дар соли 1992-юм 18,9% овоз ги-
рифт, аммо раъйи электорал на.

Фаластинро
ҳимоя карду 
таҳрим шуд

Шаръ дар 
Боку 

Рӯзи 14-уми июл прези-
денти ИМА Доналд Трамп 
эълон кард, ки ба Украина 
силоҳ мефиристад. Дар 
айни замон ӯ ҳушдор дод, 
ки агар Русия ба сулҳ муво-
фиќат накунад, ҳамкорони 
тиљории Маскавро таҳти 
таҳрим ќарор хоҳад дод.

Коршиносон ин тасмими 
Трампро таѓйири муҳими 
сиёсат дар муќобили Русия 
меноманд, ки бар пояи на-
вмедӣ аз ҳамлаҳо ба ҳамсоя-
кишвараш маншаъ мегирад.

Дар поёни мулоќот бо да-
бири кулли паймони НАТО 
Марк Рютте дар Кохи Сафед 
президент Трамп гуфт, ки 
силоҳи Амрико ба маблаѓи 
миллиардҳо доллар тавассути 
кишварҳои НАТО ба Украи-
на фиристода мешавад.

Ӯ гуфт: "Мо бо дабири 
кулли паймони НАТО му-
лоќоти бузурге доштем. Мо 

дар мавриди Украина иќдо-
ми каме дигар гирифтем. Мо 
ба НАТО миќдори зиёди си-
лоҳ мефиристем. Онҳо пули 
силоҳро 100 дарсад пардохта, 
ба Украина мерасонанд".

Дар бахши нави содироти 
силоҳ ба Украина пойгоҳҳои 
зиддиҳавоии "Пэтриот" низ 
шомил мешаванд, ки Украи-
на ба он шадидан эҳтиёљ до-
рад. Ба ќавли Рютте, Олмон, 
Финландия, Дания, Швет-
сия, Норвегия, Бритониё, 

Нидерландия ва Канада дар 
хариди силоҳ барои Украина 
саҳмгир хоҳанд буд.

Воќеан Трамп ба Путин 
барои љилавгирӣ аз таҳрим 
муҳлат додааст. Трамп дар 
ин бора чунин гуфт: "Мо но-
роҳат ҳастем, ман аз Русия 
нороҳатам. Дар ин бора шо-
яд рӯзи дигар суҳбат кунем. 
Вале агар мо дар давоми 50 
рӯз шоҳиди созише нашавем, 
дар ҳаљми 100 дарсад тарофа 
љорӣ мекунем. Шумо онҳоро 

тарофаи сонавӣ меномед".
Хабарнигори “Рейтерс” 

менависад, ки дар давоми се 
соли љанги Украина тиљора-
ти мамолики ѓарбӣ бо Русия 
ба ҳадди имкон коҳиш ёф-
тааст, вале тарофаи сонавӣ 
кишварҳои шабеҳи Чину 
Ҳиндустонро дар бар хоҳад 
гирифт, ки аз Маскав бо 
нархи паст маводи сӯхт ме-
харанд.

Вале дар посух маќом-
дорони Русия исрор мевар-
занд, ки тадбирҳои Трамп ба 
наќшаҳои Кремл ҳељ таъсир 
нахоҳанд дошт. Константин 
Косачев, муовини раиси 
Шурои федералӣ - палатаи 
болоии парлумони Русия 
дар шабакаи Телеграмм на-
виштааст, ки “дар 50 рӯз дар 
љабҳаи љанг ва дар афкори 
мардуми кишварҳои ѓарбӣ 
ҳар чиз метавонад рӯй диҳад. 
Он ба мавќеъгирии мо таѓй-
ире нахоҳад овард!".

Серхио Гор - роҳбари 
дафтари кадрҳои Президен-
ти ИМА Доналд Трамп зодаи 
шаҳри Тошканд, пойтахти 
Љумҳурии Ӯзбекистон буда-
аст. Рӯзномаи Times of Malta 
ва OCCRP (Лоиҳаи таҳќиќоти 
рӯзноманигорӣ дар бораи 
љиноятҳои муташаккил ва 
фасод) дар ин бора хабар 
дода, менависад, ки номи 
аслии Серхио Гор Сергей 
Гороховский будааст.

Серхио Гор дар Иттиҳо-
ди Шуравӣ зода шуданашро 
пинҳон мекард. Ӯ ба саволҳо 
дар бораи зодгоҳаш посухи 
мушаххас намедод, танҳо 
ишора мекард, ки “аз Русия 

нест”. Пештар расонаҳо ме-
навиштанд, ки Серхио Гор 
муҳољире аз Малта мебошад. 
Вале ахиран OCCRP ҳуљљати 
расмии тасдиќшудаи моли-
кияти амволи ѓайриманќулро 
дар Малта ба даст овардааст, 
ки тибќи он зодгоҳ ва ному 
насаби аслии Гор собит гар-
дид. 

Бино ба гузориши 
OCCRP Серхио Гор, рӯзи 30-
юми ноябри соли 1986 дар 
Тошканд таваллуд шудааст. 
Хонаводаи ӯ баъдан ба Ав-
рупо ҳиљрат карда, панљ сол 
дар Малта зиндагӣ кардаанд. 
Модараш, ки шаҳрвандии 
Исроилро доштааст, дар 
он љо ширкат сабт намуда, 

дар шаҳри Коспикуа амво-
ли ѓайриманќул харидааст. 
Соли 2021 Серхио Гор ҳамин 
хонаро аз ширкати модараш 
бо нархи 255 ҳазор евро ха-
ридорӣ намудааст. Дар са-
нади нотариалии моликият, 
ки бо он амали харид тасдиќ 
шудааст, маҳали таваллуди ӯ 
пойтахти Ӯзбекистон, шаҳри 
Тошканд зикр шудааст.

Баъдан, хонавода ба ИМА 
кӯч баста, Гор шаҳрвандии 
Амрикоро гирифтааст ва ба 
фаъолияти сиёсӣ пардох-
тааст. Ӯ аввал дар дафтари 
сенатори љумҳурихоҳ Рэнд 
Пол, баъдан дар ситоди ин-
тихоботии Доналд Трамп 
фаъолият кард.  

50 РӮЗ МУЊЛАТ
Путин сиёсаташро таѓйир медиҳад?

САРДОРИ БАХШИ КАДРЊОИ ТРАМП
АЗ ТОШКАНД БУДААСТ 

Раиси шаҳри Душанбе 
Рустами Эмомалӣ дар иљло-
сияи дуюми Маљлиси ваки-
лони халќи пойтахт таъкид 
кард, ки дар давраи наздик 
дар пойтахт чор корхонаи на-
ви саноатӣ бунёд хоҳад шуд. 
Вай ба масъулин дастур дод, 
ки барои амалӣ кардани ин 
тарҳҳо тамоми чораҳои зару-
риро сариваќт ва бо сифати 
баланд анљом диҳанд.

*** 
Мактаббачаи тољик Зу-

байр Каримов дар озмуни 
байналмилалии эљодиёти 
кӯдакону наврасон, ки дар 
Љумҳурии Ќирѓизистон 
баргузор гардид, сазовори 
Шоҳљоиза (Grand Prix) шуд. 
Ба иттилои идораи маорифи 
шаҳри Душанбе, дар ин оз-
мун Муҳаммадљон Раљабов, 
хонандаи Маркази таҳси-
лоти иловагии ба номи Со-
монӣ дар бахши "Сурудхонии 
эстрадӣ" љои дуюмро соҳиб 
гардид.

*** 
Дар шаҳри Душанбе Љаш-

нвораи хӯрокҳои миллии 
Покистон баргузор гардид, 
ки дар он меҳмонон бо та-
омҳои маъруфи покистонӣ, 
аз љумла бирёнӣ, самбӯса, 
ҳалво ва лаҳмаљун шинос 
шуданд. Гуфта мешавад, ки 
маќсади баргузории љашн-
вора ошно кардани сокинон 
ва меҳмонони пойтахт бо 
фарҳанги ѓании Покистон 
мебошад.

*** 
Соли равон 35 нафар 

хатмкунандаи муассисаҳои 
таълимии шаҳри Душанбе 
сазовори медали тилло ва 
шаҳодатномаи хатми аъло 
(аттестати аъло) гардидаанд. 
Дар ин бора Сарраёсати ма-
орифи шаҳри Душанбе ха-
бар медиҳад. Медали тил-
ло ва шаҳодатномаи аъло 
барои донишомӯзоне дода 
мешавад, ки дар тамоми 
фанҳои таълимӣ натиљаҳои 
аъло нишон дода, дар 
имтиҳонҳои хатм низ сатҳи 
баланди донишу малака 
зоҳир менамоянд.

*** 
15-уми июл дар Душанбе 

барномаи муштараки ҳуку-
мати Тољикистон ва аген-
тиҳои СММ зери унвони 
«Таѓйир додани системаҳои 
ѓизоӣ барои беҳтар кардани 
ѓизо» муаррифӣ шуд. Бар-
нома бо маблаѓи 2 миллион 
доллар татбиќ шуда, зиёда 
аз 2,8 миллион нафар аҳо-
лиро фаро мегирад. Ин та-
шаббус бо иштироки ФАО, 
ЮНИСЕФ, СЉТ ва WFP 
амалӣ шуда, ба таъмини ѓи-
зои солим, дастгирии зано-
ну љавонон, навсозии ѓизои 
мактабӣ ва таќвияти бахши 
кишоварзӣ равона шудааст. 

ПАРВОЗҲО МИЁНИ 
ӮЗБЕКИСТОН ВА 

ТОЉИКИСТОН 
Ширкати ҳавопаймоии 

Centrum Air-и Ӯзбекистон 
парвозҳоро дар хатсайрҳои 
Тошканд - Душанбе - Тошканд 
ва Самарќанд - Душанбе - Са-
марќанд оѓоз менамояд.

Тибќи иттилои Ољонсии ҳа-
вонавардии граждании Тољи-
кистон, нахустин парвоз дар 
масири Тошканд - Душанбе 
рӯзи 19-уми июл ва дар масири 
Самарќанд - Душанбе 20-уми 
июл анљом дода мешавад.

Ба гуфтаи манбаъ, дар ҳар-
ду хатсайр парвозҳо ҳафтае ду 
маротиба ба наќша гирифта 
шудаанд.

Арзиши чипта дар масири 
Тошканд - Душанбе 653 ҳазор 
сӯми ӯзбекӣ (таќрибан 495 
сомонӣ) ва дар масири Са-
марќанд - Душанбе 608 ҳазор 
сӯм (таќрибан 460 сомонӣ) 
муќаррар шудааст.

Ба иттилои расмӣ, роҳан-

ПАРВОЗЊО БА МАСИРЊОИ НАВ

дозии ин парвозҳо дар асоси 
созишномаи байниҳукуматии 
Тољикистону Ӯзбекистон дар 
бораи алоќаи ҳавоӣ сурат ги-
рифтааст, ки 9-уми марти соли 
2018 ба имзо расида буд.

Ширкати ҳавопаймоии 
Nordwind Airlines тасмим дорад 
то охири соли љорӣ парвозҳо-
ро дар хатсайри нави Тюмен 
- Душанбе оѓоз намояд. Дар 
ин бора Антон Маттис, дирек-
тори тиљоратии ширкат изҳор 
доштааст.

Ба гуфтаи Маттис, дар бароба-
ри Душанбе, парвозҳо ба Бишкек 

низ дар наќша ҳастанд. "То охири 
соли љорӣ мо дар ду масири дигар 
- Бишкек ва Душанбе парвозҳоро 
оѓоз хоҳем кард. Ва ба эҳтимоли 
зиёд хатсайри ҳафтум Хуљанд 
хоҳад буд",- таъкид кард ӯ.

Ширкати Nordwind, ки мар-
казаш дар Русия љойгир аст, 
солҳои охир фаъолияти худро 
дар кишварҳои Осиёи Марказӣ 
густариш медиҳад.

АЗ ТЮМЕН БА ДУШАНБЕ 

Аз таҳлилҳо бармеояд, ки 
раќаму далелҳои дар маќола 
дарљшуда асоси воќеӣ надоранд. 

Маълум менамоем, ки ба 
оилаҳои эҳтиёљманди љамоати 
деҳоти Ќалъаи Баланд соли 2011 
бо ќарорҳои раиси шаҳри Ис-
таравшан аз ҳисоби заминҳои 
бо ќарори Ҳукумати Љумҳурии 
Тољикистон ба фонди манзил 
људогардида ќитъаҳои замини 
наздиҳавлигӣ људо ва вобаста 
карда шудааст.

Ҳамчунин бо ќарори раиси 
шаҳри Истаравшан аз 15-уми 
апрели соли 2011, №240 ба 
шаҳрванд Љаҳонгири Мурод-
бек ба масоҳати умумии 0,08 га 
ќитъаи замини наздиҳавлигӣ 
аз мавзеи Сексарӣ људо карда 
шудааст.

Баъдан бо ќарори раиси шаҳр 
аз 21-уми июли соли 2011, №575 
ба масоҳати ќитъаи замини љу-
догардида таѓйирот ворид гар-
дида, масоҳати ќитъаи замини 
наздиҳавлигии шаҳрванд аз 0,8 
га ба 0,12 га муќаррар карда шу-
дааст.

Мутобиќи талаботи моддаи 
37-и Кодекси замини Љумҳурии 

Тољикистон заминисти-
фодабарандагон уҳдадо-
ранд дар муҳлати 3 сол 
дар ќитъаҳои замини љу-
догардида ба корҳои со-
хтмонӣ шуруъ намоянд.

Тибќи ќарорҳои бо-
лозикр ба шаҳрванд 
Љаҳонгири Муродбек ба 
масоҳати умумии 0,12 га 
ќитъаи замин аз ҳисоби 
заминҳои фонди манзил 
људо гардида, номбурда 
то ҳол дар ќитъаи зами-
ни мазкур ба корҳои сохтмонӣ 
шуруъ накардааст.

Баъд аз сипарӣ гардидани 14 
сол, яъне дар соли 2025 ба љамо-
ати деҳоти Ќалъаи Баланд љиҳа-
ти таѓйир додани мавзеи ќитъаи 
замини људогардида, аз мавзеи 
Сексарӣ ба заминҳои маҳали 
аҳолинишини деҳаи Ќалъаи Ба-
ланд мурољиат намуда, мурољи-
ат аз љониби масъулини љамоат 
мавриди баррасӣ ќарор дода 
шудааст. Аз номи раиси љамоат 
ба маќомоти иљроияи ҳокимия-
ти давлатии шаҳр љиҳати ворид 
намудани таѓйирот ба ќарори 
раиси шаҳр аз 21-уми июли соли 

2011, №575 пешниҳоди љамоа-
ти деҳоти Ќалъаи Баланд аз 18-
уми марти соли 2025, №45 ворид 
гардидааст.

Ҳангоми баррасии пешниҳо-
ди мазкур аз љониби масъулини 
маќомоти иљроияи ҳокимияти 
давлатии шаҳр бинобар ман-
зур нагардидани протоколи 
комиссияи манзили љамоат ва 
муайян набудани мавзеи дар-
назардошта, таклифи мазкур 
барои ислоҳ ва мутобиќ ба та-
лаботҳои ќоидаҳо оид ба амалӣ 
намудани ќарорҳои Ҳукумати 
Љумҳурии Тољикистон “Дар бо-
раи гирифтан ва ба маќомоти 

иљроияи ҳокимияти давла-
тии шаҳру ноҳияҳо додани 
ќитъаҳои замин” барои ба 
гурӯҳи заминҳои маҳалҳои 
аҳолинишин гузаронидани 
онҳо, ки бо ќарори Ҳукума-
ти Љумҳурии Тољикистон 
№603, аз 11-уми ноябри 
соли 2010 тасдиќ гардида-
аст, ба роҳ мондани ҳуљљат-
гузориҳо ба љамоати деҳот 
бо мактуби љавобӣ аз 18-уми 
апрели соли 2025, №141/1 
бозпас гардонида шудааст.

Мутобиќи талаботи 
моддаи 8 Кодекси замини 
Љумҳурии Тољикистон ва 
моддаи 23 Ќонуни Љумҳу-
рии Тољикистон “Дар бораи 
маќомоти худидоракунии 
шаҳрак ва деҳот” назорати 
истифодаи заминҳо ба са-
лоҳияти раисони он гузошта 

шудааст.
Бинобар ин маќомоти иљро-

ияи ҳокимияти давлатии шаҳр 
омода аст, ки тибќи тартиби 
муќарраргардида аз љониби 
комиссияи дахлдори љамоати 
деҳот мавриди баррасӣ ќарор 
дода шудани мурољиати маз-
кур ва пешниҳод гардидани са-
над ва муайян гардидани мав-
зеи замин, шароити маъюбии 
шаҳрванд Љаҳонгири Муродбе-
кро ба инобат гирифта, дархо-
сташро ќонеъ намояд.

Парвиз ЗАФАРЗОДА, 
муовини раиси шаҳр                                    

МУРОЉИАТ БАРРАСӢ ШУД
Вокуниш ба маќолаи 

«БА ДОДИ МАНИ МАЪЮБ КӢ МЕРАСАД?» 
Маќомоти иљроияи ҳокимияти давлатии шаҳри Ис-

таравшан маќолаи шаҳрванд, сокини шаҳри Истарав-
шан, деҳоти Ќалъаи Баланд Љаҳонгири Муродбекро, 
ки дар рӯзномаи “Тољикистон” аз 28-уми майи соли 
2025, №22 (1635) бо номи “Ба доди мани маъюб кӣ 
мерасад? Ба таваљљуҳи раиси шаҳри Истаравшан 
Адҳам Маъмурзода” нашр шудааст, мавриди баррасӣ 
ќарор дод.

(Идома аз шумораҳои
гузашта)

28-УМИ АПРЕЛ - ТАРАКӢ 
ДАР ЌАСРИ АРК

Субҳи 28-уми апрел, баъд аз 
чанд соати љанг ва муќовимати 
шадиди сарбозони вафодори До-
вуд ќасри Арк, маркази ҳокими-
ят ба дасти инќилобиҳо гузашт. 
Муҳаммад Довуд бо хонаводааш 
ба ќатл расид. Дар Афѓонистон 
сулолаи шоҳӣ ва режими хешо-
вандсолорӣ аз байн рафт. Ин 
ибтидои нооромӣ дар Афѓони-
стон ва саргардонии мардуми ин 
кишвар гашт.

Ҳамин субҳ, дар ҳоле ки хи-
ёбонҳои Кобул холӣ аз одам, 
аммо пур аз садои мошинҳои 
зиреҳпӯш буд, Нурмуҳаммад 
Таракӣ, ки як рӯз пеш аз зиндон 
раҳо шуда буд, ба ќасри ҳукумат 
ворид шуд.

Инќилоб пирӯз шуд. Ва Афѓо-
нистон дигар ҳамон набуд.

29-уми апрел, бо эъломияи 
расмӣ, Љумҳурии Демократии 
Афѓонистон таъсис ёфт. Нур-
муҳаммад Таракӣ раиси Шурои 
Инќилоб ва ҳамзамон Сарвазир 
эълон гардид.

Ин марди ором, ки то чанд рӯз 
пеш дар манзилаш ба навишта-
ни маќолаи фалсафии «Ҳаќиќат 
ва ҳаёт» машѓул буд, якбора дар 
маркази ҳикояи пурфољиае ќа-
рор гирифт, ки шояд худ ҳам 
интизораш набуд. 

ЛАҲЗАҲОИ АВВАЛИНИ 
ҲУКМРОНИИ ТАРАКӢ

Ќасри Арк аз шаҳомати шоҳо-
на ба китобхонаи як роҳбари 
ранљбар табдил меёфт. Дар чанд 
рӯзи аввал, Таракӣ бо пойаф-
золи кӯҳна ва либоси содда дар 
долонҳои кох роҳ мерафт. Гене-
рал Ќодир дар яке аз суҳбатҳояш 
бо Муродуллоҳ Шерализода, ки 
аллакай робитаи дӯстӣ миёна-
шон ба амал омада буд, ёдовар 
мешавад, ки рӯзи аввали дар 
ќаср буданаш Таракӣ гуфта буд: 
“Ман инљо роҳат нестам. Ман 
ќаср намехоҳам. Ман хонае ме-
хоҳам, ки бо як тахт, як миз ва 
чанд курсӣ бошад”.

Аммо ҳафтае нагузашта талаб 
кард, ки мехоҳад ба ќисмати да-
рунии ќаср кӯчад. Ва дар ҳамон 
кӯч, рӯҳи ранљбарии Таракӣ дар 
ҳавои шукӯҳи ќудрат нопадид 
гашт. Ќудрат, мисли ҳашароти 
хомӯш, дарунро мехӯрад. Ва ӯ 
ҳам тадриљан аз як “устод”-и 
маҳбуб ба як фармондеҳи сах-
тгиру беамон табдил ёфт.

ТАВТИАИ АМИН БАР 
ЗИДДИ ТАРАКӢ

Ҳафизуллоҳ Амин, ки Та-
ракӣ ӯро бо муҳаббат “писари 
маънавӣ” мехонд, бо шитоби 

тааљљубовар сутунҳои ќудратро 
зери таъсири худ мегирифт. Аз 
паси ҳар мулоќот бо сафирони 
хориљӣ ва роҳбарони низомӣ, 
сояи ӯ боќӣ мемонд.

Таракӣ боре ба генерал Ќодир 
мегӯяд:

- Амин бисёр тез аст. Вале 
ман дидаам, ки маљрои тез љӯйи 
оромро мебурад...

Аммо дер шуда буд.
Ҳангоми бозгашт аз сафари 

расмӣ ба Ҳавана, љое, ки Таракӣ 
бо эътимод ва эҳсоси комёбӣ 
суханронӣ карда буд, ӯ дигар 
раҳбари давлат набуд. Он даме, 
ки ќадам ба фурудгоҳи Кобул 
гузошт, фазо дигар шуд. Артиш 
хомӯш буд. Гвардияи хос бо 
забони љасади сард ќадам ме-
партофт. Нидое набуд, ки ба ӯ 
«марҳабо» гӯяд.

Ҳама чизе, ки Таракӣ аз он 
метарсид, акнун рӯй медод. 
Амин, ҳамон нафаре, ки ҳа-
марӯза дасташро мебӯсид ва ӯро 
«устод» мехонд, бо дасти худаш 
тарҳи куштори вайро мекашид.

Ҳафизулло Амин бо баҳонаи 
«маслиҳати махфӣ» Таракиро ба 
«доруламон» - ќасри пӯшидаи 
амниятӣ, ки он ваќт ба ҳифзи 
шахсии раҳбарони баландпоя 
тааллуќ дошт, даъват кард. Аммо 
«доруламон» акнун на амонгоҳ, 
балки дарвозаи марг шуда буд.

Дар торикии шаб, зери назо-
рати хадамоти амниятии Амин ва 
бо фармони бевоситаи ӯ, Таракӣ 
ба ҳуљрае бурда шуд, ки равза-
на надошт. Ҳуљрае, ки ҳар шаб 
шоҳиди нафасҳои охирини касе 
мешуд. Онљо, дар рӯи фарши сард 
Таракӣ нишаста буд, бо саре, ки 
дигар ќудрати фикр кардан надо-
шт. Ӯ аллакай худро бегона ҳис 
мекард, дар кишвари худ, дар 
ќасри худ, миёни мардумони худ.

Ба утоќ ду нафар ворид шу-
данд, силоҳашон болиш буд.  Яке 
аз афроди наздик ба Амин, дига-
ре аз хадамоти амният. 

Он шаб Таракиро бо болиш 

бӯѓӣ карданд. Зери фишор, бо 
вуљуди муборизаи љисми заиф-
шуда, лаҳза ба лаҳза нафасаш 
танг мешуд. Шояд фиѓони охи-
рини ӯ беовоз буд. Шояд ќатрае 
аз ашки чашмаш, ки дар рӯи 
пардаи болиш афтод, охирин 
ҳуљљати мардонагии шахсияти 
барканоршуда буд. 

Ҳамин тавр, Таракӣ - раҳбари 
инќилоб, сухангӯи заҳматкашон, 
падари ҳизбе, ки бо ормонҳои 
иљтимоӣ ќомат рост карда буд, 
бидуни додгоҳ, бидуни иттиҳом, 
бидуни дифоъ дар хонаи хомӯшӣ 
љон дод. Ва Амин - раҳбари нав, 
ки ҳамагӣ чанд моҳ пеш бо тамо-
ми вуљуди худ дар хидмати устод 
ќарор дошт, акнун сарпӯши хо-
кие шуд, ки марги нангинро на 
танҳо ба љони устод, балки ба 
таърихи як насл ворид кард. Ӯ, 
ки дасти Таракиро мебӯсид ва 
дар ҳар суҳбат «устодљон» ме-
гуфт, бо дасти худ нафаси ӯро 
дар торикии таҳхона баст, то ху-
даш дар равшании ќаср нафас 
кашад. Ин оѓози поёни як дав-
раи пуршӯру пурфољиаи ҳизб ва 
кишваре буд, ки бародарон бар 
зидди ҳам бархестанд ва инќи-
лоб фарзандони беҳтарини худро 
фурӯ бурд.

Амин - раҳбари нав, ки дирӯз 
худро фидоии устод медонисту 
ҳар суханашро бо «устодљон» 
оѓоз мекард, хомӯштарин фар-
мони таърихро иљро кард: хомӯш 
кардани нафаси устод.

Дар таҳхонаи торик ва хомӯ-
ши Ќасри раёсат, љойе дур аз 
ҳама маъракаи таблиѓот ва ши-
орҳои «баробарӣ», «адолат» ва 
«ҳукумат барои халќ», фармони 
ќатл содир шуд: на бо имзо, на 
бо муҳр, балки бо болиш. Боли-
ше, ки гувоҳ шуд: сиёсат ҳамоно 
саҳнаи шадидтарини хиёнат аст.

Нурмуҳаммад Таракӣ - пада-
ри инќилоби Савр, асосгузори 
Ҳизби халќӣ, сухангӯи ормонҳои 
мардуми заҳматкаш, он шаб дар 
зери дасти худи ҳамон шогирде 

нафас боздод, ки ӯро аз гўшае ба 
саҳнаи сиёсат оварда буд.

Амин бошад, субҳ ниќоб ба 
чеҳра кашид, сари минбари ҳу-
кумат баромад ва гуфт: «Устод 
бо сабаби беморӣ ба рухсатии 
истироҳатӣ рафтанд». 

Кам касе медонист, ки устод 
ба истироҳати абадӣ рафта буд.

Ҳамин тавр, даре баста шуд. 
Ва оинаи як идеология шикаст.

Таракӣ рафт, вале намурд. Ӯ 
ба як рамз табдил ёфт, рамзи он 
ки инќилоб фарзандони худро 
низ мехӯрад, агар онҳоро бо аќл 
не, бо ҳирсу зоҳирпарастӣ пар-
вариш диҳад.

Амин устодро дар торикӣ 
кушт, худашро рӯзона дар ну-
ри даҳшати ҳамон шабҳо дид - 
танҳо, мавриди шубҳа ва наљот-
наёфта аз хашми ҳамон ќудрате, 
ки гӯё ӯро пуштибонӣ мекард.

Он шаб Таракӣ кушта шуд. 
Вале фољиа танҳо ќатли як шахс 
набуд, он шикасти садоќат, сар-
кӯбии аќл ва оѓози поёни як хати 
сиёсӣ буд, ки дер напайваст ва 
зуд шикаст.

МИЁНИ ВАЪДА ВА 
ВАҲШАТ: ҲУКМРОНИИ 
ҲАФИЗУЛЛОҲ АМИН

Ҳанӯз бӯи навбатии инќилоб 
аз кӯчаҳои Кобул нарафта буд, 
ки сари минбар раҳбари нав Ҳа-
физуллоҳ Амин омад. Ӯ, ки то 
дирӯз “шогирди вафодори Та-
ракӣ” номида мешуд, устодашро 
бо дасти худ аз миён бурд ва ху-
дро нозим ва ноиби “адолат ва 
озодӣ” эълон мекард. Аммо дар 
паси чеҳраи таҳаммулгаро ва ши-
орҳои љаззоб, сиёҳии як давраи 
таҳаммулнопазир ва пурдаҳшат 
пинҳон буд.

Ҳафизуллоҳ Амин дар 
кӯтоҳтарин фурсати ҳукмронии 
худ, ки аз моҳи сентябр то де-
кабри соли 1979 тӯл кашид, ба 
сиёсати “таҳдиду тарсондан” рӯй 

овард. Дар аввалин рӯзҳо сухан 
аз «ислоҳоти амиќи идеологӣ» 
мерафт. Вале ба зудӣ тамоми 
ислоҳот ба шиканљаву ќатл, фи-
шору маҳв табдил ёфт. Мардум 
гуфтанд: “Таракӣ бад буд, вале 
Амин бадтар”.

Зиндонҳои Кобул бо доду 
фарёди мардуме пур буданд, ки 
то дирӯз дар бозор нон мефурӯх-
танд ё дар масљид панљ ваќт на-
моз мехонданд. Бо шубҳаи ҳам-
корӣ бо мухолифин, бо гуноҳи 
номуайян, бо номи “тарафдори 
режимҳои кӯҳна” ва “душмани 
халќ” онҳоро мебурданд. Амин 
шахсан рӯйхатҳои ќатлро тасдиќ 
мекард.

- Бигзор таърих фаҳмад, ки мо 
раҳму шафќатро фидо кардем, то 
миллат наљот ёбад,- гуфта буд ӯ 
дар як суханронӣ.

Вале мардум мегӯянд, ки маҳз 
раҳму шафќат набуд, ки милла-
тро ба вартаи хун бурд.

Ҳафизуллоҳ Амин гирифтори 
бемории шубҳа гашта буд. Ҳатто 
дар муҳити худӣ дигар ба касе эъ-
тимод надошт. Ӯ хоб намерафт, 
магар бо дастгоҳи мухобирот дар 
паҳлу, се тани муҳофиз ва сад 
пурсиш аз вазирону мушовирон. 
Ӯ гумон дошт, ки Шуравӣ ӯро 
аз сари ќудрат дур мекунад. Ва 
ҳамин гуна ҳам шуд. Вале пеш аз 
он, ӯ бо дастони худ садҳо ҳамва-
танро саркӯб кард.

Ӯ забони форсӣ (дарӣ)-ро, ки 
забони модарии аксар мардум 
буд, маҳдуд сохт. Ҳам ба хотири 
ќудрат ва ҳам ба хотири тафриќа. Ӯ 
медонист, ки миллате воҳид - ха-
таре бузург барои истибдод аст. Ва 
барои ҳамин, миллатро пора-пора 
кард: забон ба як сӯ, таърих ба як 
сӯ, ќавмҳо ба як сӯ. Дар ќатори 
ҳазорҳо љинояту хиёнат алайҳи 
миллат, яке аз гуноҳҳои азими ӯ ба 
ќатл расонидани овозхони мумтоз 
Аҳмад Зоҳир буд.

(Давом дорад)

Шариф ҲАМДАМПУР

ВАЌТЕ КИ ЊАЌИЌАТ ТИР ХӮРД

7 ЌОИДАИ АСОСӢ 
БАРОИ САВОДИ 
МОЛИЯВӢ 

Бисёриҳо фикр мекунанд, ки барои 
зиндагии хуб даромади зиёд муҳимтар 
аст. Аммо воқеият чунин нест. Маҳо-
рати идора кардани пул, яъне саводи 
молиявӣ муҳимтар аз худи маблағ аст. 
7 қоидаи асосӣ барои саводи молиявӣ 
ба шумо пешниҳод мешавад, ки на 
танҳо барои назорати пул, балки ба 
даст овардани фоида низ муфид аст:

Якум, камтар аз даромад сарф кунед. 
Пасандоз кардани маблағи хурд, вале 
мунтазам муҳим аст. Ин оҳиста-оҳиста 
ба одат табдил меёбад ва  захираи муҳи-
ми молиявӣ месозад.

Дуюм, "болишти амнияти молиявӣ" 
дошта бошед. Ин маблағест, ки танҳо 
дар ҳолатҳои фавқулода сарф мешавад. 
Мисли бекорӣ, беморӣ, таъмир ё ҳо-
латҳои изтирорӣ. Маблағи кофӣ барои 
6-12 моҳ хароҷоти зиндагӣ аст.

Сеюм, ҳадафҳои молиявӣ гузоред. 
Барои ноил шудан ба чизҳои муҳим, 
мисли хариди мошин, таътил ё таъмир, 
шумо бояд донед, ки чӣ қадар маблағ 
лозим аст, дар чӣ қадар муҳлат мехоҳед 
ба ҳадаф расед. 

Чорум, аз хизматрасониҳои бонкӣ 
фоида гиред. Масалан, бонкҳо аксияҳои 
гуногун, мукофотпулиҳо, кэшбэкҳои 
фоиданок доранд. Бо интихоби дуруст 
шумо метавонед сарфа кунед ва дарома-
ди бештар ба даст оред.

Панҷум, қарзро ба мақсад мувофиқ ва 
бо масъулият гиред. Зеро қарз воситаи 
молиявӣ аст, на наҷотдиҳанда. Пеш аз 
қарз гирифтан, пардохтҳоро ҳисоб ку-
нед ва шароитро бодиққат омӯзед. Ба 
қарзҳои бо фоизи баланд ва шартҳои 
номаълум наздик нашавед.

Шашум, назорати хароҷотро ба одат 
табдил диҳед. Бо истифода аз барно-
маҳои онлайнии бонк метавонед ха-
роҷотро гурӯҳбандӣ ва таҳлил кунед. Ин 
кумак мекунад, ки хароҷоти беҳуда кам 
ва пасандозҳо зиёд шаванд.

Ҳафтум, аз маълумоти молиявӣ ҳаме-
ша огоҳ бошеду пайгирӣ кунед. 

Яъне, хабарҳои иқтисодӣ ва навгонӣ 
дар соҳаи молия метавонанд ба қабули 
қарорҳои шумо таъсир расонанд. Ба-
рои мисол, тағйири фоизи пасандоз ё 
арзиши асъор.

Хулоса, саводи молиявӣ барои маҳдуд 
кардани худ не, балки назорати пул ва 
ба даст овардани фоида аст. Ҳар шахс 
метавонад ин малакаҳоро омӯзад ва дар 
зиндагии худ татбиқ намояд. Бо баланд 
бардоштани саводи молиявии худ, шу-
мо на танҳо пул, ҳатто зиндагии худро 
идора мекунед.

7ИҚТИСОД

МАЪРИФАТИ 
МОЛИЯВӢ

ТАҒЙИР ДАР 
ТИҶОРАТ

Русия тайи 25 соли охир 
пайваста дар зинаи аввал 
миёни шарикони асосии 
тиҷоратии Тоҷикистон қа-
рор дошт. Дар панҷ моҳи 
соли ҷорӣ ҳаҷми гардиши 
молу маҳсулот миёни Тоҷи-
кистону Русия тақрибан 900 
миллион долларро ташкил 
додааст. Аз ҷумла, 42 мил-
лион доллар содирот ва 858 
миллион доллар воридот аз 
Русия сурат гирифтааст. Ин 

нишондиҳанда афзоиши 
9,3 фоизро нисбат ба ҳамин 
давраи соли гузашта дар бар 
мегирад.

АЗ ӮЗБЕКИСТОН 
ТО ЧИН

Дар солҳои аввали соҳи-
бистиқлолӣ Ӯзбекистон 
шарики асосии тиҷоратии 
Тоҷикистон ба шумор ме-
рафт. Масалан, дар соли 
1995 ҳаҷми савдои дуҷони-
ба байни ду кишвар ба 250 
миллион доллар расида буд. 

Ин ду маротиба бештар аз 
ҳаҷми умумии савдо бо ди-
гар кишварҳои ИДМ аст. 
Баъдан, ҳаҷми савдо коҳиш 
ёфта, то соли 2014 то 13 
миллион доллар поён рафт. 
Аммо, танҳо дар 5 моҳи соли 
2025 гардиши мол миёни ду 
кишвар 238 миллион дол-
ларро ташкил додааст.

ЧИН ПЕШСАФ 
МЕМОНАД

Чин на танҳо дар савдо, 
балки дар бахши сармоягу-
зорӣ низ мавқеи пешсафро 
соҳиб шудааст. Тибқи маъ-
лумоти Кумитаи давлатии 

НИГАРОНИИ ВАЗИРИ ЭНЕРГЕТИКА 
ЭНЕРГЕТИКА

ИҚТИСОДИ МИНТАҚА

ЊАМКОРЇ

сармоягузорӣ ва идораи 
амволи давлатӣ, ҳаҷми сар-
моягузориҳои андӯхтаи Чин 
дар иқтисоди Тоҷикистон то 
аввали семоҳаи дуюми соли 
ҷорӣ ба 5,1 миллиард дол-
лар расидааст. Дар муқои-
са, ҳаҷми сармоягузориҳои 
ҷамъшудаи Русия дар иқти-
соди кишвар тақрибан 2 
миллиард долларро ташкил 
медиҳад. Ҳамзамон, Чин 
қарздиҳандаи асосии Тоҷи-
кистон боқӣ мемонад. Ҳаҷ-
ми қарзи ҷумҳурӣ ба Чин то 
аввали соли 2025 наздик ба 1 
миллиард доллар буда, сеяки 
қарзи хориҷии Тоҷикистон-
ро ташкил медиҳад.

Далер Ҷумъа, вазири 
энергетика ва захираҳои 
оби Тоҷикистон фаъоли-
яти ҶСК “Шабакаҳои тақ-
симоти барқ”-ро дар шаш 
моҳи аввали соли равон 
ғайриқаноатбахш арзёбӣ 
кард.

Рӯзи 14-уми июл дар 
ҷаласаи ҷамъбасти фаъо-
лияти нимсолаи аввал бо 
иштироки роҳбарияти ва-
зорат ва масъулини соҳавӣ 
масъалаи иҷрои нақшаҳо 

ва камбудиҳои ҷойдошта 
баррасӣ шуд. Вазир таъ-
кид намуд, ки дар самтҳои 
муҳим, аз ҷумла коҳиши 
талафоти неруи барқ, 

бартарафсозии изо-
фанависӣ, боло бурдани 
масъулиятшиносии кор-
мандон, беҳтар кардани 
сифати хизматрасонӣ ва 
омодагӣ ба давраи тира-
моҳу зимистони солҳои 
2025-2026 мушкилоти ҷид-
дӣ вуҷуд дорад ва ислоҳи 
онҳо талаботи рӯз аст.

Вазир аз масъулин хост, 
ки дар робита ба ин тад-

бирҳои фаврӣ андешанд.

Дар шаш моҳи аввали соли 
2025 рушди иқтисодии Вило-
яти Мухтори Кӯҳистони Ба-
дахшон марҳила ба марҳила 
афзоиш ёфт ва ҳаҷми маҷмӯи 
маҳсулоти минтақавӣ ба 873 
миллион сомонӣ расид. Ин 
нишондиҳанда нисбат ба ҳа-
мин давраи соли гузашта 8 
фоиз зиёд буда, ҳиссаи он ба 
як сокини вилоят 3 ҳазору 712 
сомониро ташкил дод.

Тавре аз Мақомоти иҷро-
ияи ҳокимияти давлатии 
ВМКБ хабар доданд, суръ-
ати афзоиши иқтисодӣ дар 
минтақаҳо нисбат ба ҳамин 

давраи соли гузашта 108 
фоизро ташкил дода, ни-
шондиҳандаи рушди кӯтоҳ-
муддати иҷтимоию иқтисо-
дӣ дар сатҳи 1,2 фоиз арзёбӣ 

мегардад.
Ҳаҷми умумии хизматра-

сониҳои пулакӣ дар ҳамаи 
бахшҳои хизматгузорӣ ба 
85,1 миллион сомонӣ ба-

РУШДИ ИЌТИСОДИ БАДАХШОН
БА 8 ФОИЗ РАСИД

Чин ба шарики асосии тиҷоратии Тоҷикистон 
мубаддал шуд. Дар панҷ моҳи аввали соли равон 
ҳаҷми гардиши молу маҳсулот байни ду кишвар ба 
964 миллион доллар расид, ки тақрибан 34 дарсад 
зиёдтар нисбат ба ҳамин давраи соли 2024 мебо-
шад. Дар ин бора Агентии омори Тоҷикистон итти-
лоъ медиҳад. Ба иттилои манбаъ, аз ҳаҷми умумии 
савдо содироти молу маҳсулот аз Тоҷикистон ба Чин 
зиёда аз 177 миллион доллар ва воридот аз Чин ба 
Тоҷикистон ҳудуди 787 миллион долларро ташкил 
додааст. Ҳиссаи Чин дар ҳаҷми умумии савдои хо-
риҷии Тоҷикистон ба 24,8 фоиз баробар шуда, бори 
аввал аз ҳиссаи Русия (23,2%) бештар мебошад.

робар гардид. Дар баробари 
ин, иҷрои нақшаи андозҳо 
бо дарназардошти андозҳои 
иҷтимоии ғайрибуҷетӣ дар 
вилоят 105,1 фоиз таъмин 
шуда, ба ҷои 132,8 миллион 
сомонии нақшавӣ ба буҷет 
139,6 миллион сомонӣ ворид 
гардид.

Дар нимсолаи аввал шу-
мораи умумии субъектҳои 
соҳибкорӣ дар вилоят ба 9 
ҳазору 839 нафар расида, 
танҳо аз ҳисоби фаъолията-
шон зиёда аз 6 миллиону 928 
ҳазор сомонӣ ба буҷет ворид 
шудааст.

Ҳамзамон, дар вилоят 13 
лоиҳаи давлатии сармоягу-
зорӣ ба маблағи умумии 283,3 
миллион доллар амалӣ шуда 
истодааст.

ЧИН ШАРИКИ АСОСИИ
ТИЉОРАТИИ ТОЉИКИСТОН 

Хати оби ошомиданӣ тариќи 
чоҳи амудӣ аз умќи 35 метр ба 
воситаи обкашҳои махсуси барќӣ 
бароварда шуда, ба минтаќаҳои 
аҳолинишин, ки дуртар аз сар-
гаҳи он ќарор доранд, дастрас 
карда шуд.

КОРХОНАИ «ПАҲНДАРА 
МАЙНИНГ» 

Дар идомаи сафари корӣ Сар-
вари давлат ба таври маљозӣ ба 
корҳои сохтмонии корхонаи 
Љамъияти саҳомии кушодаи 
«Паҳндара Майнинг» оѓоз бах-
шиданд. 

Иттилоъ дода шуд, ки кор-
хонаи мазкур давоми чор сол 
ба корҳои омӯзишию геологӣ 
дар зуҳуроти сурмаи Паҳндараи 
ноҳияи Айнӣ машѓул буд. Дар ин 
муддат дар майдони зиёда аз 600 
гектар ин корҳоро ба роҳ монда-
аст. Корҳои пармагарӣ бошад, ба 
андозаи аз 20 ҳазор метр ва ди-

гар чораҳои омӯзишию геологӣ 
дар ин давом иљро гардидааст. 
Љараёни сохтмон зери назорати 
мутахассисону меъморони сатҳи 
љаҳонӣ ќарор дорад.

Иќтидори истеҳсолии корхо-
на дар як сол аз ҳисоби истихрољи 
маъдан зиёда аз 150 ҳазор тонна, 
ҳаљми истеҳсоли консентрати 
сурма то 50 ҳазор тонна бо тар-
киби то 35 фоиз сурма ва иќтидо-
ри солонаи корхонаи истеҳсоли 
маъдани сурма то 5 ҳазор тонна 
маҳсулоти тайёр пешбинӣ шу-
дааст.

Ҳамчунин, зимни сафари 
Президенти кишвар Эмомалӣ 
Раҳмон дар ноҳияи Айнӣ ба тав-
ри фосилавӣ ба фаъолияти 4 кор-
хонаи саноатӣ, 2 мактаби таҳси-
лоти миёна ва 6 кӯдакистон оѓоз 
бахшида шуд. Аз љумла, корхо-
наи “АРБ Минералс ГРУПП” бо 
иќтидори коркарди то 100 тонна 
сурма дар рӯз ва ЉСК “Ангишти 
Тахт” бо иќтидори 90 ҳазор тонна 
ангишт дар сол ба фаъолият оѓоз 
карданд.

КӮДАКИСТОНИ 
«НИЛУФАР» 

11-уми июл дар идомаи 
сафари Сарвари давлат Эмо-
малӣ Раҳмон ба вилояти Суѓд 
дар деҳаи Навободи љамоати 
деҳоти Лоиќ Шералии шаҳри 
Панљакент муассисаи таҳси-
лоти томактабии «Нилуфар» 
мавриди истифода ќарор ги-
рифт.

“Муассисаи навбунёд сео-
шёна буда, барои ба тарбияи 
томактабӣ фаро гирифтани 
300 кӯдак бунёд гардидааст”,- 
иттилоъ медиҳад хадамоти 
матбуоти Президенти кишвар.

МАКТАБИ МУОСИР 
БАРОИ НАСЛИ ОЯНДА 

Дар идома Эмомалӣ Раҳмон 
дар шаҳри Панљакент Муассисаи 
таҳсилоти миёнаи умумии №115-
ро ифтитоҳ намуданд. Иншооти 
нави таълимӣ барои 800 хонанда 
дар ду баст пешбинӣ гардидааст. 
Ҳамчунин, дар ҳамин љо Сарвари 
давлат ба таври фосилавӣ фаъо-
лияти як ќатор иншоот, аз љумла 
муассисаи таълимии томакта-
бӣ дар деҳаи Суљина барои 120 
кӯдак, бинои муассисаи таҳсило-
ти миёнаи умумӣ дар деҳаи Коса-
тарош барои 520 хонанда дар ду 
баст, синфхонаҳои иловагӣ дар 

ПРЕЗИДЕНТ

ПАНЉАКЕНТ

ДЕВАШТИЧ

деҳоти Сор барои 120 хонанда, 
бинои Ҳизби халќии демократии 
Тољикистон дар маркази шаҳр 
бо 63 љойи корӣ, бинои Раёса-
ти Кумитаи давлатии амнияти 
миллӣ дар деҳоти Саразм, бинои 
љамоати деҳоти Лоиќ Шералӣ ва 
меҳмонхонаи Фаризи дорои 60 
ҳуљра дар маркази шаҳри Панља-
кентро ифтитоҳ намуданд.

БЕМОРХОНАҲОИ 
МУОСИР - ҲАДАФ 

ҲИФЗИ САЛОМАТИИ 
МИЛЛИОНҲО

Президенти Тољикистон 
Эмомалӣ Раҳмон 11-уми июл 
дар деҳоти Лоиќ Шералии 
шаҳри Панљакент беморхонаи 
минтаќавии дорои 100 кат ва 
таљҳизоти пешрафтаро кушо-
данд. Ин муассиса ба зиёда аз 
25 ҳазор нафар аҳолӣ, аз љум-
ла сокинони ноҳияҳои Айнӣ 
ва Кӯҳистони Мастчоҳ хизмат 
мерасонад. Сохтмон бо даст-
гирии маќомот ва дар тӯли 3 
сол бо љалби 200 коргар анљом 
ёфтааст. Ҳазамон, пас аз ши-
носоӣ бо шароити беморхона 
Президенти кишвар Эмомалӣ 
Раҳмон тариќи маљозӣ 5 иншо-
оти дигари тандурустиро ифти-
тоҳ намуданд. 

Филиали муассисаи давла-
тии маркази стоматологӣ дар 
маркази шаҳри Панљакент, 3 
маркази саломатӣ дар деҳаҳои 
Равот, Кӯҳдоман, Шӯрнова ва 
бинои иловагӣ барои беморони 
Муассисаи давлатии беморхо-
наи пӯст ва зуҳравӣ дар деҳоти 
ба номи Лоиќ Шералӣ бо саҳми 
сокинону соҳибкорон, дастги-
рии Вазорати тандурустӣ ва 
ҳифзи иљтимоии аҳолии Тољи-
кистон ва Маќомоти иљроияи 
ҳокимияти давлатии шаҳри 
Панљакент бунёд шудаанд.

РУШДИ САНОАТ. 
ИСТЕҲСОЛИ 4500 

ШИФЕР ДАР ЯК РӮЗ
11-уми июл бо иштироки 

Президенти мамлакат Эмо-
малӣ Раҳмон дар деҳаи Сӯљинаи 
шаҳри Панљакент корхонаи на-
ви истеҳсоли шифер ба кор да-
ромад. Корхона бо истифода аз 

технологияҳои муосир ҳар рӯз то 
4500 шифер истеҳсол мекунад, 
ки сифати баланди тобовариро 
дорад. 

Ҳамчунин, дар намоишгоҳи 
назди корхонаи мазкур 43 на-
муди маҳсулоти корхонаҳои 
Панљакент муаррифӣ шуд. Ит-
тилоъ дода шуд, ки дар 5 моҳи 
соли 2025 корхонаҳои саноатии 
шаҳр ба маблаѓи наздики 3 мил-
лиард сомонӣ маҳсулот истеҳсол 
намудаанд.

ТЕХНОЛОГИЯИ КОРЕЯ 
ВА ЧИН ДАР ГАРМХОНАИ 

«МОЃИЁН-АГРО»
Президенти кишвар Эмомалӣ 

Раҳмон дар шаҳри Панљакент 
аз гармхонаи «Моѓиён-Агро» 
боздид ба амал оварданд. Ин 
гармхона бо иќдоми соҳибкор 
Муродќул Юсуфов ва бо исти-
фода аз технологияҳои муосири 
Кореяи Љанубӣ ва Чин бунёд шу-
да, сабзавот бо усули обёрии ќа-

трагӣ парвариш карда мешаванд. 
Дар гармхона, ки масоҳати он як 
гектарро ташкил медиҳад, то 50 
тонна маҳсулоти босифат дар як 
сол истеҳсол мегардад. 

Зикр гардид, ки ҳоло дар 
шаҳри Панљакент 110 гармхо-
на ва 27 сардхона мављуд буда, 
бозори истеъмолӣ бо маҳсулоти 
аз лиҳози экологӣ тоза таъмин 
мешавад.

ИНШООТИ НАВ, РУШДИ 
САНОАТ ВА ОБОДОНӢ

Дар маркази шаҳри Панља-
кент Пешвои миллат Эмомалӣ 
Раҳмон пас аз ифтитоҳи як ќа-
тор иншооти муҳими иљтимоӣ 
ва иќтисодӣ бо роҳбарон ва фаъ-
олони шаҳр мулоќот намуданд. 

Таъкид гардид, ки тайи солҳои 
соҳибистиќлолӣ аз љониби Ҳуку-
мати кишвар барои рушди соҳаҳои 
мухталифи шаҳри Панљакент, 
бартарафсозии мушкилоти иљти-
моии аҳолӣ ва баланд бардошта-
ни сатҳу сифати зиндагии мардум 
беш аз 9,3 миллиард сомонӣ ра-
вона гардидааст. Танҳо аз ҳисоби 
буљети давлатӣ барои тараќќиёти 
шаҳр 2,6 миллиард сомонӣ људо 
карда шудааст.

Дар давраи соҳибистиќлолӣ 
дар ҳудуди шаҳр 26 лоиҳаи сар-
моягузории давлатӣ ба маблаѓи 
беш аз 1,4 миллиард сомонӣ 
амалӣ гардида, ҳоло татбиќи боз 
6 лоиҳа ба маблаѓи умумии зи-
ёда аз 100 миллион сомонӣ идома 
дорад. 

МАРКАЗИ НАВИ 
САЛОМАТӢ ДАР ДЕҲАИ 

ЌАЛЪАИ ДӮСТ 
12-уми июл Президенти Тољи-

кистон Эмомалӣ Раҳмон дар ноҳи-
яи Деваштич бинои нави маркази 
саломатиро, ки бо маблаѓгузории 
маќомоти маҳаллӣ ва саҳми соки-
нон бо харљи 6,5 миллион сомонӣ 
сохта шудааст, мавриди баҳрабар-
дорӣ ќарор доданд. Марказ бо 18 
ҳуљра ва шароити муосир ба 1600 
оила ва беш аз 6700 сокини деҳа 
хизмат мерасонад. 

ИЌДОМИ НАМУНАВӢ ДАР 
ЌАЛЪАИ ДӮСТ

Дар идома Президенти кишвар 
дар деҳаи Ќалъаи Дӯсти ноҳияи 
Деваштич коргоҳи нави пойафзол 
ва маводи шустушӯии “Раҳматул-
ло”-ро ифтитоҳ намуданд. Коргоҳ 
бо иќтидори истеҳсоли 5200 љуфт 
пойафзол ва то 500 ҳазор дона 
собун дар як сол фаъолият мекунад. 
Иншоот бо ташаббуси соҳибкори 
маҳаллӣ Раҳматулло Нуруллоев ва 
бо сармоягузории зиёда аз 3 милли-
он сомонӣ бунёд шуда, наздики 40 
нафар сокини маҳаллиро бо љойи 
кори доимӣ таъмин намудааст.  

ЗАНОНИ ҲУНАРМАНД 
СОҲИБИ КОР ШУДАНД 

Коргоҳи дӯзандагӣ ва ќолинбо-
фии “Ёсуман” дар деҳаи Басмандаи 
деҳоти Ваҳдати ноҳияи Деваштич 
низ бо иштироки Президенти 

кишвар ба истифода дода шуд. Кор-
гоҳ аз љониби соҳибкори маҳаллӣ 
Имомиддин Ѓафуров бо маќсади 
рушди саноат ва эҳёи ҳунарҳои 
мардумӣ бунёд шуда, барои 40 на-
фар - асосан занону љавондухтарони 
маҳаллӣ љойи кори доимӣ фароҳам 
овардааст.

Ҳамчунин, дар ноҳияи Деваштич 
бо иштироки Сарвари давлат Эмо-
малӣ Раҳмон 5 кӯдакистон, муас-
сисаи таълимӣ, толори варзишӣ ва 
бинои маъмурии Кумитаи иљроияи 
ноҳиявии ҲХДТ ба таври фосилавӣ 
ифтитоҳ ёфтанд. 

ҲАДАФ 1 МИЛЛИОН 
ТОННА КАРТОШКА

12-уми июл дар ҳузури Прези-
денти кишвар Эмомалӣ Раҳмон дар 
деҳаи Басмандаи ноҳияи Деваштич 
хати оби полезӣ бо се чоҳи амудӣ 
ба истифода дода шуд, ки масофаи 
он беш аз 9 километрро ташкил ме-
диҳад.

Баъди ба истифода додани ин 
хати об, масоҳати заминҳои обии 
саҳмдорони хољагии деҳќонии “Ҳо-
там Ќурбонов” аз 375 ба 800 гектар 
расид, ки дар он асосан картошка 
парвариш мешавад. Танҳо дар за-
минҳои навобёрии ин минтаќа 500 
гектар картошка кишт шудааст ва 
1000 нафар бо љойи кори доимӣ таъ-
мин гардидаанд.

Пешвои миллат таъкид карданд, 
ки истеҳсоли картошка дар ноҳияи 
Деваштич бояд то соли 2030 ба 500 
ҳазор тонна ва то соли 2050 ба 1 мил-
лион тонна расонида шавад.

ДАР СУЃД

ХУЉАНД БӮСТОН

ИФТИТОҲИ ФАКУЛТЕТИ 
РАЌАМИ 4-И АКАДЕМИЯИ 

ВКД 
13-уми июл бо иштироки Пре-

зиденти мамлакат Эмомалӣ Раҳмон 
бинои Факултети №4-и Академияи 
Вазорати корҳои дохилӣ дар шаҳри 
Хуљанд ифтитоҳ гардид. Иншооти 
нави таълимӣ аз 6 ошёна, таҳхона, 
12 синфхонаи барҳаво, маљлисгоҳ 
бо 500 курсӣ, хобгоҳ бо 176 љои хоб 
ва ошхона иборат мебошад.

КОРХОНАЮ КОРГОҲҲОИ 
“СИРДАРЁ”

13-уми июл бо иштироки Сар-
вари давлат Эмомалӣ Раҳмон дар 
шаҳри Хуљанд якчанд корхонаю 
коргоҳҳои ЉДММ “Сирдарё” иф-
титоҳ ёфтанд. Дар маросими ифти-
тоҳ аввал корхонаи истеҳсоли масо-
леҳи сохтмонии пенополистролӣ бо 
истифода аз технологияи пешраф-
таи аврупоӣ кушода шуд. Истеҳсоли 
маҳсулот бо ашёи хоми воридотӣ аз 
Эрону Чин дар ин корхона бо иќти-
дори то 150 метри мукааб дар як дав-
ра ба роҳ монда шудааст. Корхона 
иќтидор дорад, ки дар 1 моҳ аз 3 то 

3,2 ҳазор метри мукааб ва дар 1 сол 
40 ҳазор метри мукааб ин маҳсуло-
ти сохтмониро истеҳсол ва ба бозор 
пешниҳод намояд. Сипас, Прези-
денти мамлакат чор коргоҳи нави 
истеҳсолиро низ ифтитоҳ карданд, 
ки истеҳсоли сарпӯшҳои металлӣ, 
нӯшокиҳои ташнагишикан, коркар-
ди меваю сабзавот ва истеҳсоли яхро 
дар бар мегиранд. 

Дар соҳили дарёи Сир чоҳи аму-
дии таъминоти оби тоза бо чуќурии 
132 метр сохта шудааст, ки барои 
таъмини сифати маҳсулоти истеҳ-
солшаванда аҳамияти калон дорад.

ЉДММ “Сирдарё” дар афзун на-
мудани ҳаљми истеҳсоли маҳсулоти 
саноатӣ, номгӯй, навъу намуд, маҳ-
сулоти мутобиќ ба сифату стандарт, 
таъмини бозори дохилӣ бо маҳсуло-
ти ватанӣ ва содирот саҳми арзан-
да дорад. Масалан, љамъият то ин 
давраи соли равон беш аз 120 тонна 
зардолуи тари хољагиҳои ноҳияҳои 
Ашту Бобољон Ѓафуровро ќабулу 
коркард ва аз он маҳсулоти консер-
вагӣ истеҳсол намудааст.

Дар 6 моҳи соли равон ба маблаѓи 
наздики 600 ҳазор сомонӣ афшу-
раҳои меваю сабзавот аз љамъият ба 
хориљи кишвар содир карда шудааст.

НАВСОЗИИ МАКТАБИ 
САНЪАТ 

13-уми июл Президенти мам-
лакат Эмомалӣ Раҳмон дар шаҳри 
Бӯстон бинои нави Муассисаи 
давлатии “Мактаби санъати ба но-
ми Шодмон Алифов”-ро ифтитоҳ 
карданд. Бинои мактаб, ки се ошё-
на ва таҳхона дорад, бо дастгириҳои 
бевоситаи Сарвари давлат ва Маќо-
моти иљроияи ҳокимияти давлатии 
шаҳри Бӯстон аз нав таъмиру таљдид 
шуд. Мактаб дорои 47 синфхона, то-
лори консертӣ бо 100 љойи нишаст 
ва ҳуљраҳои махсус барои омӯзгорон 
мебошад.

Дар мактаб ба наврасони 7 то 
10-сола дар 5 шуъба омӯзиши на-
въҳои гуногуни санъат, аз љумла 
созҳои мусиќӣ, рассомӣ, гулдӯзӣ ва 
дигар ҳунарҳо ба роҳ монда шудааст. 

КОРХОНАИ НАВИ 
САНОАТӢ БО САРМОЯИ 25 

МИЛЛИОН СОМОНӢ 
13-уми июл бо иштироки Пре-

зиденти мамлакат Эмомалӣ Раҳ-
мон дар минтаќаи саноатии шаҳри 
Бӯстон корхонаи нави истеҳсоли 
газаблоки Љамъияти дорои масъу-
лияти маҳдуди “Хишти муосири 
аълосифат” мавриди баҳрабардорӣ 
ќарор дода шуд.

Ин корхона бо сармоягузории 
25 миллион сомонӣ ва бо истифо-
да аз таљҳизоти муосир, ки асосан 
аз хориљи кишвар оварда шудааст, 
иќтидори истеҳсоли 250-300 метри 
мукааб газаблок дар як шабонарӯзро 
дорад. Дар корхона 60 нафар сокини 
маҳаллӣ бо кор таъмин шудаанд.

МЕҲМОНХОНАИ 
“КАЙҲОН” ВА 

ТАРАБХОНАИ НАВ ДАР 
ФУРУДГОҲ

13-уми июл бо иштироки Сар-
вари давлат Эмомалӣ Раҳмон меҳ-
монхонаи муосири панљошёнаи 
“Кайҳон” дар Љамъияти саҳомии 
кушодаи “Фурудгоҳи байналми-
лалии Хуљанд” ба истифода дода 
шуд. Меҳмонхона дорои 90 ҳуљраи 
стандартӣ ва толори маљлисӣ бо 40 
љой мебошад. Он метавонад ҳамза-
мон то 188 нафар меҳмонони оли-
маќомро ќабул намояд. Ошёнаи 
аввал бо мизу курсӣ ва гӯшаи на-
моишу фурӯши армуѓонҳои миллӣ 
муљаҳҳаз мебошад.

Ҳамчунин, дар ҳузури Сарвари 
давлат дар шафати маљмааи “Кай-
ҳон”-и ЉСК “Фурудгоҳи байнал-
милалии Хуљанд” бинои нави та-
рабхона ифтитоҳ ёфт. Тарабхона аз 
се ошёна иборат буда, дар ошёнаи 
якум ошхонаи замонавӣ бо 300 љойи 
нишаст фароҳам оварда шудааст.

Дар ҳамин љо мулоќоти Прези-
денти кишвар Эмомалӣ Раҳмон бо 
100 ятими кулл ва шахсони имкони-
яташон маҳдуд аз шаҳру ноҳияҳои 
Бӯстон, Гулистон, Бобољон Ѓафу-
ров ва Конибодом баргузор гардид. 
Зимни мулоќот Президенти кишвар 
Эмомалӣ Раҳмон таъкид намуд, ки 
Ҳукумати Љумҳурии Тољикистон 
барои таъмини шароити хуби таҳсил 
ва зиндагии шоистаи онҳо пайваста 
чораҳои зарурӣ, сариваќтӣ ва муас-
сир меандешад.



№ 29 (1642) 2025 
www.pressa.tj10 ПЕШРАФТ

ИЉРОИ БУЉЕТ

Наќшаи ќисми даромади 
буљети ноҳияи Хуросон бо дар-
назардошти андози иљтимоӣ 125 
фоиз иљро гардида, ба буљет 34 
млн 175 ҳазору 779 сомонӣ во-
рид шудааст, ки нисбат ба наќ-
ша 6 млн 885 ҳазору 265 сомонӣ 
зиёд мебошад.

Аз ҳисоби буљети љумҳуриявӣ 
ба буљети ноҳия 45 млн 742 ҳа-
зору 813 сомонӣ маблаѓҳои маќ-
саднок (субвенсия) људо карда 
шудааст.

Ќисми харољоти буљети 
ноҳия 102 фоиз иљро гардидааст. 
Наќшаи умумии харољотҳо дар 
шаш моҳи соли 2025-ум 76 млн 
418 сомонӣ муќаррар шуда, 77 
млн 072 ҳазор сомонӣ маблаѓ-
гузорӣ карда шудааст. 

СОҲИБКОРӢ, 
САРМОЯГУЗОРӢ ВА 

САНОАТ
Дар шаш моҳи соли 2025 

шумораи умумии андозсупо-
рандагон 26991 адад буда, аз 
љумла шахсони ҳуќуќӣ 336, 
соҳибкорони инфиродӣ 186, 
тибќи патент фаъолияткунан-
да 226, хољагиҳои деҳќонӣ 1490, 
соҳибкорони бо шаҳодатнома 
бо шартҳои махсус фаъолият-
кунанда 530 соҳибкор ба андо-
збандӣ љалб гардида, аз ҳисоби 
онҳо 28 млн 350 ҳазор сомонӣ 
ба буљет ворид карда шудааст.

Дар ноҳия 7 лоиҳаи давлатии 
сармоягузорӣ ба маблаѓи умуми 
71 млн 838 ҳазор доллари амри-
коӣ амалӣ шудааст.

Барномаи рушди иљтимоию 
иќтисодии ноҳияи Хуросон ба-
рои солҳои 2021-2025, ки 103 
лоиҳаро ба маблаѓи 228 млн со-
монӣ дар бар мегирад, ба ҳола-
ти 1-уми июли соли 2025-ум 56 
лоиҳа ба маблаѓи 170 млн 76 ҳа-
зор сомонӣ (74,5 фоиз) ба иљро 
расидааст.

Дар зарфи солҳои Истиќло-
ли давлатӣ амалисозии наќшаву 
барномаҳои рушди соҳаи сано-
ат имкон додааст, ки дар ноҳия 
беш аз 38 корхонаи саноатӣ 
мављуд буда, ба ҳолати имрӯза 
пурра фаъолият карда истода-
анд. Дар ин давра ҳаљми истеҳ-
соли маҳсулоти саноатӣ ба 31 
млн 094 ҳазор сомонӣ расонида 
шудааст.

Танҳо дар шаш моҳи соли 
2025 аз љониби соҳибкорони ва-
танӣ 2 коргоҳи саноатӣ мавриди 
истифода ќарор гирифтааст. 

РУШДИ КИШОВАРЗӢ

Ҳаљми истеҳсоли маҳсулоти 
кишоварзӣ 452 млн 783 ҳазору 300 
сомониро ташкил дода, нисбат 
ба ҳамин давраи соли гузашта 12 
млн 885 ҳазору 300 сомонӣ зиёд 
ва афзоиш 102,9 фоизро ташкил 
медиҳад. 

Ба ҳолати 1-уми июли соли 
2025 дар майдони 15603 гектар 

кишти барваќтии зироатҳои ки-
шоварзӣ гузаронида шудааст. Ки-
шоварзони ноҳия баҳри самара-
нок истифода бурдани замин ва 
гирифтани на камтар аз ду ҳосил 
ҳамаи имкониятҳоро истифода 
бурда, ба ҳолати 1-уми июли соли 
2025 дар майдони 1700 га кишти 
такрории зироатҳои кишоварзӣ 
гузаронидаанд. 

Дар ин давра саршумори чор-
вои калони шохдор ба 50324 сар, 
чорвои майда ба 130348 сар, сар-
шумори паранда ба 93232 сар ва 
асп ба 7493 сар расонида шудааст.

МАОРИФ ВА ИЛМ

Дар 63 муассисаи таълимии 
ноҳия 36 ҳазору 648 хонанда ба 
таҳсил фаро гирифта шудаанд, 
ки ба онҳо 1863 омўзгор, аз ин 
1000 зан таълим медиҳанд. Бо 
маълумоти олӣ 1227 нафар, 566 
нафар бо маълумоти миёнаи мах-
сус, 70 нафар бо маълумоти миё-
наи умумӣ, аз онҳо 70 нафар дар 
курсҳои гуногун ѓоибона таҳсил 
намуда истодаанд.

Дар 4 муассисаи томактабӣ 544 
кўдак дар 18 гурўҳ ба таълиму тар-
бия фаро гирифта шуда, дар наз-
ди 62 муассисаи таълимии ноҳия 
72 маркази инкишофи барваќтии 
кӯдак, 154 гурӯҳ бо фарогирии 
4000 нафар кӯдак таъсис дода шу-
да, бо назаргирии муассисаҳои 
томактабии ноҳия, дар маљмуъ 
4536 нафарро ташкил медиҳад. 

Хонандагону омўзгорони му-

ассисаҳои таълимии ноҳия дар 
озмуни љумҳуриявии “Фурӯѓи 
субҳи доноӣ китоб аст” дар дав-
ри аввал 4943 нафар иштирок 
намуда, ба даври дуюм 852 на-
фар ва ба даври сеюм 43 нафар 
роҳхат гирифтаанд.

СОҲАИ ТАНДУРУСТӢ

Дар соҳаи тандурустии ноҳия 
1121 нафар кормандон фаъоли-
ят менамоянд, аз ин бо катего-
рияи олӣ 140 духтур, корман-
дони миёнаи тиб 538 нафар ва 
дигар кормандон 443 нафар 
фаъолият карда истодаанд.

Беморхонаи марказӣ аз 7 
шуъбаи бистарикунонӣ, 1 шуъ-
баи ёрирасон ва 4 ҳуљраи ташхи-
сию ёрирасон иборат мебошад. 
Дар ин давра 3 ҳазору 865 бемор 
бистарӣ карда шудаанд, ки аз 
ин шумора 3 ҳазору 835 нафари 
онҳо љавоб дода шудаанд.

ФАРҲАНГ, ВАРЗИШ ВА 
САЙЁҲӢ

Дар ноҳия 28 муассисаи 
фарҳангӣ, аз љумла 5 хонаи 
фарҳангӣ, 1 китобхонаи мар-
казӣ, 1 китобхонаи бачагона, 
17 китобхонаи деҳотӣ, 1 боѓи 
фарҳангӣ-истироҳатӣ, 1 осорхона 
ва 1 мактаби санъати бачагона ба 
аҳолӣ хизмати фарҳангӣ расони-
да истодаанд. Дар 20 китобхона 
85 ҳазору 440 нусха китоб маҳфуз 
буда, аз ин шумора 29 ҳазору 167 
нусха китоб бо забони давлатӣ, 46 
ҳазору 61 нусха бо забонҳои русӣ 
ва 10 ҳазору 212 нусха бо дигар 
забонҳо мебошанд.

Майдончаҳои варзишӣ 204 ва 
19 адад толорҳои варзишӣ мављуд 
мебошад. Муассисаи мактаби 
варзишии кӯдакон ва наврасони 
ноҳия фаъолияти худро аз рӯи 6 
намуди варзиш барои тамрини 
248 нафар кўдакон ба роҳ мон-
дааст.

Љавонони ноҳия дар мусо-
биќаҳои варзишии вилоятию 
љумҳуриявӣ ва байналмилалӣ 
иштирок намуда, сазовори 110 
медал, аз љумла 34 медали тилло, 
34 медали нуќра, 41 медали би-
ринљӣ ва 1 медали байналмилалӣ 
гардидаанд. 

Дар ноҳия 1 меҳмонхонаи за-
монавӣ ва 5 тарабхона фаъолият 
дошта, теъдоди сайёҳони хо-
риљию дохилии ба ноҳия ворид-
шуда дар шаш моҳи соли 2025-ум 
6353 нафарро ташкил додааст, ки 
нисбат ба ҳамин давраи соли гу-
зашта 2240 нафар зиёд мебошад.

ОМОДАГӢ БА ЉАШНИ 
35-СОЛАГИИ ИСТИЌЛОЛИ 

ДАВЛАТӢ
Тавре раиси ноҳияи Хуросон 

Суризода Носир Мурод изҳор ме-
дорад, бо маќсади иљрои дастуру 
супоришҳои Пешвои миллат ва 
ҳадафҳои Ҳукумати Љумҳурии 
Тољикистон дар ноҳия тадбирҳои 
зиёд роҳандозӣ карда шудаанд. 

Аз љумла, дар доираи наќшаи 
чорабиниҳои корҳои ободонию 
бунёдкорӣ ва созандагӣ бахшида 
ба љашни 35-солагии Истиќлоли 
давлатӣ дар ноҳия бунёди 239 ин-
шооти таъиноти гуногун ба наќша 
гирифта шудааст, ки то ба имрўз 
174 иншоот мавриди истифода 
ќарор гирифта, ин нишондод 72,8 
фоизи наќшаро ташкил медиҳад.

Машраби АЛОВИДДИН

РУШДИ ХУРОСОН БА ТУФАЙЛИ 
ЗАЊМАТЊОИ СОФДИЛОНА

Ноҳияи Хуросон яке аз ноҳияҳои рушдкардаи вилояти 
Хатлон бо таърихи куҳан мебошад. Ба гуфтаи раиси ноҳи-
яи Хуросон Суризода Носир Мурод, ба туфайли заҳмати 
софдилонаи сокинони меҳнатќарин вазъи иљтимоиву 
иќтисодӣ дар шаш моҳи соли 2025 беш аз пеш беҳтар 
гардидааст.

 Дар вилояти Хатлон дар 6 
моҳи соли равон 66 қасди худ-
кушӣ сабт шуда, ки аз ин 47 тан 
ҳалок ва 19 нафар зинда монда-
анд. Ин нишондиҳанда назар ба 
соли гузашта 5 ҳолат кам аст.

Аз Прокуратураи вилояти 
Хатлон хабар медиҳанд, ки аз 
ин теъдод 31 мард ва 35 зан 
қасди худкушӣ кардаанд. Дар 
байни инҳо 19 ноболиғ буда-
анд.

Омори нафароне, ки қасди 
худкушӣ кардаанд, дар шаҳру 
навоҳӣ чунин аст:

- Қубодиён - 7 нафар;
- Шаҳритус - 5 нафар;
- Бохтар - 4 нафар;
- Кӯлоб - 4 нафар;
- Вахш - 4 нафар;
- Фархор - 4 нафар; 
- Левакант - 3 нафар;
- Кӯшониён - 3 нафар;
- Хуросон - 3 нафар; 
- Абдураҳмони Ҷомӣ - 2 нафар; 
- Ҳамадонӣ - 2 нафар;
- Данғара - 2 нафар; 
- Панҷ - 1 нафар;
- Носири Хусрав - 1 нафар; 
- Темурмалик - 1 нафар;
- Дӯстӣ - 1 нафар;
- Муъминобод - 1 нафар;
- Шамсиддини Шоҳин - 1 нафар. 

СОБИЌ РЕКТОР 
УСМОНЗОДА 7 
СОЛ ЊАБС ШУД

Аюб Усмонзода, ректори пешини 
Донишгоҳи давлатии Хуҷанд ба номи 
академик Бобоҷон Ғафуров барои ги-
рифтани пора гунаҳкор ва ба 7 соли 
зиндон маҳкум шудааст.

Як манбаъ аз Суди вилояти Суғд ба 
“Азия-Плюс” хабар дод, ки Аюб Усмон-
зода барои гирифтани пора ба миқдори 
калон аз сӯйи шахси мансабдор (моддаи 
319, қисми 4 Кодекси ҷиноятии Ҷумҳу-
рии Тоҷикистон) гунаҳкор ва ба 7 соли 
зиндон маҳкум карда шуд. Ҳукми ӯ 26-
уми июни соли 2025 содир шудааст.

Вале мақомоти расмӣ иттилоъ надо-
данд, ки сухан сари чанд пул меравад ва 
ректор онро дар кадом шароит гириф-
тааст.

Тафсилоти бештар оид ба ин қазия ҳо-
ло дастрас нест.

Ҳамчунин, назари маҳкумшуда, наз-
диконаш ва ё вакили дифои ӯ ба ин ҳукм 
номаълум аст. Талошҳои мо барои тамос 
бо онҳо бенатиҷа анҷомид.

Бояд гуфт, Аюб Усмонзода 11-уми мар-
ти соли ҷорӣ аз сӯйи мақомоти амнияти 
вилояти Суғд боздошт гардида буд.

Зикр кардан бамаврид аст, ки Аюб 
Усмонзода дар пайи боздошти Парвиз 
Рӯзизода, декани факултети биология ва 
химияи ин донишгоҳ дастгир шуд. Аммо 
маълум нест, ки боздошти онҳо то куҷо 
ба ҳам алоқамандӣ дорад.

Парвиз Рӯзизода як моҳ пеш, 13-уми 
июни соли 2025, баъди талаби айбдор-
кунандаи давлатӣ дар боздоштгоҳ дар-
гузашт.  

Омори ахир дар бораи теъ-
доди маҳбусон дар Тоҷики-
стон моҳи январи соли 2024 
нашр шуда буд. Он вақт шу-
мораи зиндониён 13,5 ҳазор 
кас гуфта мешуд.

Нигаронӣ аз зиёд буда-
ни маҳбусон дар зиндонҳои 

Тоҷикистон борҳо садо до-
дааст. Аз ҷумла, Ваколатдор 
оид ба ҳуқуқи инсон соли 
гузашта се зиндони вобаста 
ба Вазорати адлияро барои 
аз меъёр зиёд нигоҳ доштани 
маҳкумшудаҳо танқид намуд.

Бар асоси гузориши Ва-

Дар зиндонҳои Тоҷикистон зиёда аз 15 ҳазор маҳбус 
адои ҷазо мекунанд. Ин омор дар гузориши ахири Вако-
латдор оид ба ҳуқуқи инсон омадааст.

ХУДКУШИИ 50 НАФАР ДАР ХАТЛОН

ДАР ТОЉИКИСТОН ЧАНД 
НАФАР ЗИНДОНӢ АСТ? 

БЕЛАРУС ЯК ШАЊРВАНДИ 
ТОЉИКИСТОНРО БА РУСИЯ ДОД

Мақомоти интизомии Беларус як шаҳрванди 
Тоҷикистонро, ки ба ғоратгарӣ дар Русия муттаҳам 
мешавад, ба ин кишвар супурдаанд.

Шӯрои ҳамоҳангсози додситониҳои кишварҳои 
муштаракулманофеъ дар як баёнияи расмӣ хабар до-
дааст, ки Зикриоллоҳ Зуҳурзодаро ба Русия супурда-
анд, то барои ғорати ду нафар дар назди як маркази 
тиҷоратӣ дар Маскав ба ҷавобгарии ҷиноятӣ кашида 
шавад. Дар ин баёния омадааст, ки Зикриоллоҳ Зуҳур-
зода ҳамроҳ бо як шарикаш ба ду нафар дарафтода, "аз 
ҷабрдидагон 5,8 миллион рублро рабудаанд".

Ҷузъиёти дигаре дар бораи ин ҳодиса нест, вале 
хабаргузории давлатии ТАСС рӯзи 12-уми ноябри 
соли 2023 гузориш додааст, ки дар ин рӯз ду фарди 
ношинос ба рӯи ду нафар газ пошида, онҳоро латукӯб 
кардаанд, бинии якеро ҳам шикастаанд ва 5,8 милли-
он рубли ӯро ғорат кардаанд.

Дар хабари ТАСС омадааст, ки фарди ҷабрдида ва 
ғоратшуда шаҳрванди Чин мебошад.

ХУДКУШИИ ЊАМСАР 
АЗ ЉАБРИ ШАВЊАР

Мақомоти милитсия дар шимоли Тоҷикистон 
мардеро аз рӯи иттиҳоми ба худкушӣ расонидани 
ҳамсараш боздошт кардааст.  Исми ин хонавода 
маълум нест, вале дар хабари ВКД аз рӯзи 12-уми 
июл ҷузъиёти фоҷеа дар ноҳияи Зафаробод нашр 
шудааст.

Бино ба ин хабар, марди 34-сола “муддати зиёд” 
бо ҳамсари 28-солааш ҷангу ҷанҷол намуда, ӯро ба 
худкушӣ расонидааст. Дар хабари расмӣ омадааст, 
ки “бинобар муомилаҳои бераҳмона ва ҷабру зулми 
шавҳараш” рӯзи 10-уми июл зан дар оғилхонаи ман-
зили истиқоматиаш худро ба дор овехтааст.

Аз рӯи қисми 2, моддаи 109-и Кодекси ҷиноятии 
Тоҷикистон, яъне “Ба худкушӣ расонидан” парван-
даи ҷиноятӣ оғоз шуда, тафтиш идома дорад.

колатдор оид ба ҳуқуқи ин-
сон, соли 2024 дар маҷмуъ 
15 ҳазору 600 маҳкумшуда аз 
ташхиси вирусии норасоии 
масунияти бадан гузаронида 
шуданд.

Манбаъ мегӯяд, ки аз ми-
ёни маҳбусон 30 нафарашон 
гирифтори ВНМО будаанд. 
“Ин маҳкумшудагон то лаҳ-
заи ба муассисаҳои ислоҳӣ 
ворид шуданашон ба чунин 
бемориҳо гирифтор буда-
анд”,- омадааст дар гузориши 
Омбудсмен.

Чанд рӯз ќабл дар 
шуъбаи љарроҳии 
умумии МД “Маркази 
миллии тиббии Тољи-
кистон “Шифобахш” 
бо роҳбарии ректори 
Донишгоҳи тиббии 
Тољикистон ба номи 
Абӯалӣ ибни Сино, 
доктори илмҳои тиб, 
профессор, љарроҳ ва 
эндољарроҳ Нуриддин 
Муҳиддин сеюмин 
маротиба дар Љумҳу-
ри Тољикистон ва авва-
лин бор дар муассисаи 
номбурда бо ташхиси 
гиреҳи сипаршакл ба 
бемор, сокини шаҳри 
Душанбе Хайруллоева 
Инобат амалиёти љар-
роҳии буриши ѓадуди 
сипаршакл бо усули 
љадид - ба таври эндо-
скопӣ, яъне бе буриши 
зиёди љисми бемор бо 
муваффаќият гузаро-
нида шуд.

Маврид ба ёдоварист, 
ки ќаблан дар Тољики-
стон барои чунин бемо-
рон ҳамагӣ ду маротиба - 
моҳҳои январ ва октябри 
соли 2022 бо усули эндо-
скопӣ амалиёти љарроҳӣ 
гузаронида шуда буд.

Болтуев Комрон, та-
биби љарроҳ, ки бо роҳ-
барии доктори илмҳои 
тиб, профессор Нурид-
дин Муҳиддин амалиёти 
љарроҳии мазкурро гуза-
ронидааст, иброз медо-
рад, ки маъмулан ама-
лиётҳои љарроҳӣ барои 
ингуна беморон ба таври 
кушода гузаронида ме-

шаванд, ки чунин ҳолат 
агар аз як љониб бинобар 
сабаби буриши девораи 
пеши гардан ба намуди 
эстетикии бемор таъсир 
расонад, аз љониби ди-
гар муҳлати табобат ва 
бистарии беморро низ 
дар беморхона зиёд ме-
намояд.

Ба гуфтаи номбурда, 
бартарияти усули нави 
љарроҳӣ дар он аст, ки 
дар девораи пеши гар-
дани бемор захми пас 
аз љарроҳӣ мушоҳида 
намешавад ва барои 
гирифтани ѓадуди зери 
сипаршакл ба таври эн-
доскопӣ танҳо се захми 
аз 0,5 см то 1 см гузаро-
нида мешаванд, ки ин 
ҳолат барои бемор бисёр 
сабук аст.

Бинобар ин, дар бе-
мор дардҳои зиёди пас аз 
љарроҳӣ мушоҳида кар-
да намешаванд ва ҳам-
замон муҳлати бистарӣ 
гардидани беморон дар 
беморхона низ хеле кам 
мегардад. Масалан, 
агар пас аз амалиёти 
љарроҳии кушода ин-
гуна беморон то 10 рӯз 

дар беморхона бистарӣ 
гарданд, бо усули эндо-
скопӣ онҳо баъди аз 3 то 
5 рӯз ба хона рухсат дода 
мешаванд.

Бемор, сокини шаҳри 
Душанбе Хайруллоева 
Инобат мегӯяд, шаш 
моҳ пеш ташхис нишон 
дод, ки ӯ гирифтори бе-
мории ѓадуди зери си-
паршакл мебошад ва ин 
ҳолат боиси нафастангӣ, 
аз ҳуш рафтан, асабони-
ят ва беиштиҳоии ном-
бурда гашт.

Хушбахтона, баъди 
амалиёти љарроҳӣ бо 
усули эндоскопӣ ҳола-
ти нафаскашии бемор 
пурра барќарор шуда, 
нишонаҳои ќаблии ин 
беморӣ аллакай дар ӯ гум 
шудаанд ва номбурда 
ҳоло худро хеле хуб ҳис 
мекунад.

Дар ҳамин ҳол, му-
тахассисони соҳа иброз 
медоранд, ки бемории 
ѓадуди зери сипаршакл 
бемориест, ки бештар 
дар синну соли аз 20 то 
40-сола мушоҳида ме-
шавад.

Давоми ҳафта хабари 
барпо гаштани тӯйи арӯсӣ, 
фотеҳатӯй ва ба хостгорӣ 
рафтани нафареро мешуна-
вед. Агар муљаррад бошед, 
дар ҳаёти шахсиятон таѓйи-
рот имкон дорад. Дар бораи 

шиносҳои худ хабарҳои бад мешунавед. Сар зада-
ни садама ё нохушӣ эҳтимол дорад. 

Агар бо дӯстдоштаи худ ва 
наздикон муносибатро вайрон 
кардан нахоҳед, аз ҳама гуна 
фиребу найранг дурӣ љӯед. 
Вазъи молиявии худро ба шарте 
беҳтар карда метавонед, ки бо 
нафарони дар мучали мизон, 
љавзо ва далв тавлидёфта оила 

бунёд карда бошед. 

Ҳафта барои сафару ќа-
були меҳмонҳо созгор аст. 
Вазифаву уҳдадориҳоятон 
зиёд мешавад ва лаҳзае бе 
кор намемонед. Дар масъа-
лаҳои молиявӣ имкони нави 
ба даст овардани даромади 

иловагиро пайдо мекунед. Љавонон метавонанд 
кори иловагӣ гиранд. 

Давоми ҳафта наќшаву 
ниятҳои худро амалӣ сохтан 
душвор мегардад. Сабаб дар он 
аст, ки атрофиён шуморо ду-
руст дарк карда наметавонанд. 
Аќидаи эшонро ба инобат ги-
рифтан ё ба хотири сар назада-

ни мољаро рад кардан аз худатон вобастагӣ дорад. 

Изтироб ва фишори руҳӣ 
ба ҳолати равониву љисмонии 
шумо бе асар намемонад. Аз 
ин рӯ, барои истироҳат ваќти 
кофӣ људо намоед. Шумо ѓа-
ми онро мехӯред, ки амалу 
кирдоратон дар хонаву зимни 
муносибат бо нафаре боиси сар 

задани мушкилиҳо мегардад. 

Давоми ҳафта уҳдадориву 
вазифаҳои зиёде ба дӯшатон бор 
мегардад, ки асосан бо оила ва 
наздиконатон алоќамандӣ до-
рад. Аксари атрофиён дар муш-
килоти шахсиву оилавӣ аз шумо 
кумаку маслиҳат мепурсанд. Ба 
саломатии худ ва наздикон бо-

диќќат бошед.

Мизон
25.09 - 22.10

Аќраб
23.10 - 22.11

Ќавс
25.11 - 21.12

Љаддӣ
22.12 - 20.11

Далв
21.01 - 19.02

Ҳут
20.02 - 20.03

Дар зиндагиятон ҳодисаи 
ногаҳоние рух дода, боиси изти-
роб ва ташвишатон мегардад. Аз 
дидаву шунидаатон шитобкоро-
на хулосабарорӣ накунед. На-
фарони муљаррад ба доми фиреб 
афтоданашон имконпазир аст. 

Дар давоми ҳафта ҳодисаҳои 
гуногуне имкон доранд, ки бо 
хешовандонатон алоќамандӣ 
доранд. Дар хонаи баъзеҳо тифл 
ба дунё меояд, зодрӯзи дӯст ё на-
здиконро љашн мегиред. Нафа-
роне, ки ќарздоранд, дар ҳолати 

асабоният ќарор мегиранд. 

Давоми ҳафта диќќати ху-
дро ба дӯст ё яке аз наздикона-
тон, ки гирифтори душвориҳо 
гаштааст, равона намоед. Ку-
маки равонӣ ва молиявӣ, мас-
лиҳат ва ҳамхориву дастгирии 
худро дареѓ надоред. Аз доираи 

нафарони дилтанг ва озордиҳанда дурӣ љӯед. 

Ҳамал
21.03 - 20.04

Савр
21.04 - 21.05

Љавзо
22.05 - 21.06

Давоми ҳафта дар оила-
атон ҳодисаи ногаҳоние сар 
мезанад, ки то охири сол наќ-
шаву ниятҳоятонро таѓйир 
медиҳад. Аз муноќиша бо на-
фароне, ки дар давоми ҳафта 
корҳои муштараки муҳимро 

бояд ба анљом расонед, худдорӣ намоед. 

Даромади пулие, ки дар 
ин рӯзҳо ба даст меоред, дар 
моҳҳои наздик баландтарин 
ба ҳисоб меравад. Давоми 
ҳафта зимни робита бо на-
фароне, ки мунтазам дар 
муошират ҳастед, боэҳтиёт 
бошед. Нафаре мехоҳад шу-

моро барои маќсадҳои худ истифода бубарад. 

Дар давоми ҳафта пулро 
беҳуда сарф накунед. Аксарият 
бо интиќол ва пардохт наму-
дани хизматрасониҳои пулӣ 
машѓул мешаванду дар пайи 
пайдо намудани манбаҳои нави 
даромад мегарданд. Ҳодисаҳое 
сар мезананд, ки ояндаи шумо-

ро муайян месозанд. 

Саратон
22.06 - 23.07

Асад
23.07 - 22.08

Сунбула
23.08 - 22.09

ТАРБУЗ 
Вазнро кам мекунаду ба дил неру мебахшад

Тарбуз маҳсулоти по-
лезии серистеъмол буда, 
дар таркиби он сафеда, 
ќанд, карбогидратҳо, 
оҳак, магний, калий, фос-
фор, натрий, калтсий, ви-
таминҳои В1, В2, В6, В9, 
С, РР ва каротин зиёд аст.

Тарбуз хосияти пешо-
бронӣ, зардаронӣ, салќин-
кунанда, зиддиварамӣ, 
антидепрессантӣ ва таќви-
ятдиҳандаро дорост. Гур-
даҳоро аз токсину ҳар гуна 
таҳшинҳо пок менамояд. 
Баъди табобат бо антибио-
тикҳо истеъмоли тарбуз му-
фид аст, зеро микрофлораи 
рўдаро барќарор месозад. 
Бинобар доштани хосияти 
ишќорӣ санги гурдаро май-
да мекунад.

Барои кам кардани вазн 
тарбуз воситаи беҳтарин 
ба шумор меравад. Таш-
нагишикан буда, эҳсоси 
гуруснагиро рафъ месозад. 
Истеъмоли тарбуз раванди 
ҳазмро беҳтар менамояд. 
Фруктозаи тарбуз аз ќанд 
дида муфидтар аст. Сатҳи 
холестеринро паст меку-

над. Раванди мубодилаи 
моддаҳоро беҳтар мегар-
донад. Таъсири зиёдатии 
кислотаро рафъ менамояд. 
Истеъмоли тарбуз масу-
нияти организмро таќвият 
мебахшад.

Чайќонидани гулў бо 
шарбати тарбуз дарди 
гулўро давост. Истеъмоли 
бардавоми тарбуз нури чаш-
мро нигоҳ медорад. Тарбуз 
беҳтарин ѓизо барои гириф-
торони бемории камхунӣ, 
санги гурда, атеросклероз, 
фишорбаландӣ, фарбеҳӣ, 
диабети ќанд, артрит, гепа-
тит, санги талха, гастрити 
музмин мебошад.

ТУХМИ ТАРБУЗРО 
НАПАРТОЕД!

Бисёр одамон намедо-
нанд, ки  тухми тарбуз ман-
баи табиии витаминҳо ва 
минералҳо мебошад!

Мо аз онҳо чӣ мегирем?
- Протеин - барои му-

шакҳо ва пӯст;
- Равѓанҳои солим - барои 

дил;

- Магний, руҳ, мис - барои 
системаи асаб ва иммуни-
тет.

Тухми тарбузро бо роҳи 
хушк кардан ё каме бирён 
карда хӯрдан аз ҳама сама-
раноктар аст!

ПӮСТИ ТАРБУЗ ҲАМ 
ДОРУСТ!

Яке аз манфиатҳои на-
зарраси пӯсти тарбуз дар он 
аст, ки барои системаи дилу 
рагҳо бениҳоят фоидаовар 
аст.

Тадќиќотҳо нишон до-
даанд, ки хӯрдани тарбуз ва 
пӯсти он метавонад фишо-
ри хунро паст кунад.

Маҳсулот инчунин як 
диуретики аъло буда, барои 
онҳое, ки аз фишори ба-
ланди хун азият мекашанд, 
тавсия дода мешавад.

Истеъмоли мунтазами 
тарбуз ба коҳиш додани 
хатари сактаи дил ва кам 
кардани сарбории системаи 
дилу раг мусоидат мекунад.

ЉАРРОЊӢ БО 
УСУЛИ МУОСИР

17 ИЮЛ
Мирзо Бобољонов (1925-1993), 

100-солагии зодрўзи арбоби љамъи-
ятї, Корманди шоистаи маданияти 
Тољикистон.

Юрий Земмел (1935), 90-солагии 
зодрўзи Журналисти шоистаи Тољи-
кистон.

Маргарита Лисикова (1935), 90-со-
лагии зодрўзи рассом. 18 июл

Назокат Олимзода (1955), 70-сола-
гии зодрўзи шоир.

Алиназар Хољаев (1920-1968), 
105-солагии зодрўзи њунарманди те-
атр, Њунарпешаи шоистаи Тољикистон.

19 ИЮЛ
Анатолий Заусаев (1940), 85-сола-

гии зодрўзи доктори илмњои физика 
ва математика, профессор.

Иван Павловский (1885-1969), 
140-солагии зодрўзи забоншинос.

Владимир Петкел (1930), 95-сола-
гии зодрўзи арбоби давлатї, гене-
рал-майор.

20 ИЮЛ
Љўраќул Ашўрќулов (1940), 85-со-

лагии зодрўзи наттоќи радио.

Замира Кароматуллоева (1945), 
80-солагии зодрўзи олими соњаи фи-
зика.

Абдурањмон Ќодиров (1955), 
70-солагии зодрўзи доктори илми 
иќтисод, профессор.

Неъмат Парпиев (1915-1991), 
110-солагии зодрўзи олими соњаи 
иќтисод.

Бањрулло Раљабов (1945), 80-сола-
гии зодрўзи олими соњаи математика.

21 ИЮЛ
Идибек Зиёев (1955), 70-солагии 

зодрўзи доктори илми фалсафа, про-
фессор.

Сайфулло Пўлодов (1920-1991), 
105-солагии зодрўзи арбоби њизбию 
давлатї.

22 ИЮЛ
Рашид Абдурашидов (1935-2002), 

90-солагии зодрўзи рассом.

Борис Бибиков (1900-1986), 125-со-
лагии зодрўзи коргардони театр, про-
фессор, Ходими шоистаи санъати 
Тољикистон.

Абдурањмон Саидов (1910-1945), 
115-солагии зодрўзи њунарманди те-
атр, Њунарпешаи шоистаи Тољикистон.

Њаќназар Соњибназаров (1940-
1987), 85-солагии зодрўзи муаррих.

Суръат Умаров (1935), 90-солагии 
зодрўзи олими соњаи тиб.

23 ИЮЛ
Набиљон Абдуллоев (1940-1993), 

85-солагии зодрўзи мутриб, дирижёр, 
Њунарпешаи шоистаи Тољикистон.

Ѓайбулло Ањмадов (1945), 80-сола-
гии зодрўзи олими соњаи кишоварзї.

Саймумин Ятимов (1955), 70-сола-
гии зодрўзи доктори илмњои сиёсї, 
узви вобастаи АМИТ, генерал-пол-
ковник.

МАВЛУДНОМА

Шахсиятњои таърихї, олимони 
варзида,  ходимони давлативу 

љамъиятї мавлуд доранд?  
ПЕШОПЕШ МОРО 

ОГОЊ КУНЕД!

Тел: 221-00-84

Аз идора

Бисёре аз мухлисони 
ашъори устоди равоншод 
Гулназар суол мекунанд, 
ки аз чӣ сабаб номи хонаво-
дагӣ (насаб)-и шоир вожаи 
туркӣ-ӯзбекӣ, яъне Келдӣ 
аст?

 Дар ин маврид бародари 
устод Гулназар равоншод 
Имомназар Келдиев, таъ-
рихдони шинохта, доктори 
улуми таърих, профессор дар 
китоби “Умеди мо, умеди 
дилҳои мо” (Ёде аз ходими 
шоистаи ҳизбӣ Умед Кел-
диев, Душанбе, 2006) чунин 
менависанд: 

«... Падарамон Мирзоев 
Мирзокелдӣ (1906-1982) 
деҳќони асилу заҳматкаш, 
яке аз сарварони хољагии 
деҳќонии дастаљамъии 
(колхози) ба номи Свердло-
ви ноҳияи Айнӣ маҳсуб шу-
да, дар пешрафти ин хољагӣ 
саҳми калон гузоштаанд. 
Бояд хотирнишон кард, ки 
номи падари бузургворамон 
аз азал Камолиддин (ба иф-
тихори номи бобокалона-
шон,- шарҳи Љ. О.) будаасту 
баъдтар бо як сабаби тасо-
дуфие эшонро Мирзокелдӣ 
мехондагӣ шудаанд. Чунон 
ки боре худи падарамон 
наќл карда буданд, он кас 
дар синни кӯдакӣ, тахминан 
дар синни ҳаштмоҳагиашон 
ба касалии сахте гирифтор 
мешаванду табобатҳо нафъе 
намерасонанд ва ҳамагон аз 
зинда мондани кӯдак ќариб 
умедашонро мекананд. Бо-
боямон Мирзомиддин пу-
ри Хӯљаназар, ки писарча-

ашонро, яъне падари моро 
ниҳоят дӯст медоштаанд, ба 
доду фиѓон медароянд. Дар 
ҳамин ваќт як турки (ӯзбе-
ки) шиноси бобоямон, ки 
Келдибек ном доштааст, бо 
маќсади тиљорат ба деҳаи 
Дардар меояду ба хонаи бо-
боямон меҳмон мешавад. 
Келдибек, ки кам-кам аз 
касби табибӣ ҳам хабар до-
штааст, фавран ба табобати 
кӯдаки касал мепардозад. 
Дар зарфи ду рӯз аҳволи 
кӯдак хеле беҳтар мешавад. 
Бобоямон аз ѓояти хурсан-
дӣ хеле ба ваљд меоянду ба 
Келдибеки табиб мегӯянд: 
«Бародари азиз, барои аз 
марг наљот додани писар-
чаам ман аз ту як умр мин-
натдор ҳастам ва ба ивази 
ин хизматат ҳар чӣ хоҳӣ, 
ман ба ту медиҳам». Табиб 
дар љавоб изҳор мекунад: 
“Ман кӯдакро бо салоҳди-
ди худованди карим табобат 
кардам, барои ин аз дӯстам 
ягон чиз талаб намекунам 
ва фаќат бо маќсади ёдгорӣ 
мехоҳам номамро ба ҳамин 
кӯдак номгузорӣ кунед». 
Бобоямон ин хоҳиши таби-
бро ќабул менамоянд. Ва аз 
ҳамон дам исми падарамон-
ро на Камолиддин, балки 
Мирзокелдӣ мехондагӣ шу-
даанд. Ин ҳодиса таќрибан 
баҳорони соли 1907 ба вуќуъ 
пайвастааст, чунки падара-
мон охирҳои тобистони со-
ли 1906 ба дунё омадаанд. 
Бобоямон Мирзомиддин 
бошанд, тирамоҳи соли 
1907 аз касалии илтиҳоби 
кӯррӯда (аппендитсит) дар 

синни 37-солагӣ вафот кар-
даанд ва падарамон аз яку-
нимсолагӣ аз меҳру ѓамхо-
рии бузургворашон бенасиб 
мондаанд.

Ин љо мехоҳем дар бораи 
шаљара (насабнома)-и па-
дариамон каме иттилоъ би-
диҳем. Тибќи маълумоти пи-
сартаѓои падарамон Дӯстбой 
Мирзоќандов (1889-1968) то 
ба имрӯз мо аз панљ насли 
(панљ пушти) шаљараи хо-
наводаи падариамон огоҳӣ 
дорем. Бояд таъкид кард, ки 
амаки Дӯстбой Мирзоќан-
дов, ки моҳи декабри соли 
1968 дар синни 79-солагӣ аз 
дунё гузаштаанд, хотираи 
ќавӣ доштанду бисёр лаҳ-
заҳои таърихи деҳаи Дар-
дар, шаљараи хонаводаҳои 
хешовандон ва саргузашти 
одамони намоёни деҳаро ба 
хубӣ медонистанд. 

Хонаводаи падариамон-
ро дар деҳаи Дардар авлоди 
«мирзогиҳо» мегуфтаанд. 
Чун ќоида, калимаи «мир-
зо»-ро дар аввали номи шах-
сони босаводу соҳибэҳтиром 
илова мекардаанд. Чунончи: 
Мирзо Шоҳрух, Мирзо Ка-
мол, Мирзо Келдӣ ва ҳоказо.

 
Инак, шаљараи хонаводаи 

падариамон чунин аст: 
1. Камолиддин (Мирзока-

мол) - падари яке аз аввалин 
бобокалонҳоямон Худойдод. 
Гузаштагони бобои бобоҳоя-
мон Камолиддин ба мо маълум 
нест. Фаќат ҳаминаш маъ-
лум, ки он кас дар асри XVIII 
умр ба сар бурдаанд. Муво-
фиќи наќли амаки Дӯстбой 

Мирзоќандов волидайни бобои 
бобоҳоямон Камолиддин аслан 
зодаи деҳаи Боѓи Шамоли 
наздикии шаҳри Самарќанд 
будаанду бар асари фишо-
ру бедодгариҳои ҳокимони 
аштархонӣ охирҳои асри XVII 
ҳамроҳи хешовандони назди-
ки худ ба љониби кӯҳистони 
Фалѓар ҳиљрат кардаанд ва 
дар деҳаи зебоманзари Дардар 
маскан гирифтаанд. 

2. Худойдод пури Камолид-
дин - падари бобокалонамон 
Хӯљаназар, ки дар охири асри 
XVIII ва нимаи аввали асри 
ХІХ зиндагонӣ кардаанд. 

3. Хӯљаназар пури Худойдод 
(1834-1905) - падари

бобоямон Мирзомиддин, 
яъне бобокалони мо. 

4. Мирзомиддин пури Хӯља-
назар (1870-1907), наздикон 
ба таври кӯтоҳ Мирзо ме-
гуфтаанд падари Мирзокел-
дӣ, яъне бобои мо - падари 
падарамон .

5 .  М и р з о к е л д ӣ  п у р и 
Мирзомиддин, мувофиќи 
ҳуљљатҳо Мирзокелдӣ Мир-
зоев (1906-1982) - падари 
бузургвори мо, шаш нафар 
фарзандонашон - Мирзоу-
мед (Умедљон), Хӯљаназар 
(Бобољон), Имомназар, На-
врӯзгул, Шарофат, Гулназар 
ва бобою бобокалони фарзан-
дону набераҳои мо...».

Таҳияи 
Љамшед ОРИФИЁН

ЧАРО НАСАБИ ГУЛНАЗАР
ӮЗБЕКӢ АСТ?

	► Шиносномаи тех-
никӣ, рақами қайд 
№27064 ба номи Маҳ-
мадхонов Исмонқул 
Алихонович, бо су-
роғаи ш. Душанбе, 
ноҳияи Фирдавсӣ, кӯ-
чаи Фирдавсӣ 7/6, ҳ. 
73, санаи 20.09.2004, 
аз сабаби гум шуданаш 
беэътибор дониста ша-
вад. 

	► Дипломи ҶТ 
№0029478, ба номи 
Шарипова Бибикибриё 
Тагойевна, ки санаи 
20.07.2010 аз ҷониби 
Коллеҷи информатика 
ва техникаи компюте-
рии ш. Душанбе дода 
шудааст, аз сабаби гум 
шуданаш беэътибор 
дониста шавад. 

	► Дипломи ДТК 
№0167034, рақами 
қайд №1185, ба номи 
Муминова Шаҳноза Аб-
дукаримовна, ки соли 
2019 аз ҷониби МДТ 
“Коллеҷи тиббии ҷумҳу-
риявӣ” дода шудааст, 
аз сабаби гум шуданаш 
беэътибор дониста ша-
вад. 

	► Ш и н о с н о м а и 
шаҳрвандӣ, А04755434, 
ба номи Мирзоев 
Акрамджон, ки санаи 
15.02.2023 аз ҷониби 
ШВКД-1 ноҳияи Шоҳ-
мансур дода шудааст, 
аз сабаби гум шуданаш 
беэътибор дониста ша-
вад. 

	►  Дипломи Д 
№530445, ба номи Но-
сиров Маҳмадбек Ту-
фонович, ки соли 1984 
аз ҷониби Омӯзишгоҳи 
касбии техникии №5 
дода шудааст, аз саба-
би гум шуданаш беэъ-
тибор дониста шавад. 

	►  Дафтари ҳавлӣ ба 
номи Амиркулова Мат-
луба Субхановна, бо 
суроғаи ш. Душанбе, 
ноҳияи Сино, кӯчаи 
Сино 64, ҳ. 84, аз са-
баби гум шуданаш бе-
эътибор дониста ша-
вад. 

	► Шиносномаи тех-
никӣ ба номи Инатул-
лоев Файзулло, бо су-
роғаи ш. Душанбе, 
ноҳияи И. Сомонӣ, кӯ-
чаи Телман 402, аз са-
баби гум шуданаш бе-
эътибор дониста ша-
вад. 

	► Шартномаи хариду 
фурӯши квартира таҳти 
феҳристи №1ш-769, аз 
санаи 05.04.2007 ба но-
ми Маҳмадхонов Исмо-
нқул Алихонович, бо су-
роғаи ш. Душанбе, ноҳи-
яи Фирдавсӣ, кӯчаи Фир-
давсӣ 7/6, ҳ. 73, ки дар 
нотариуси давлатии Идо-
раи нотариалии ноҳияи 
Фирдавсӣ ба расмият да-
роварда шудааст, аз са-
баби гум шуданаш беэъ-
тибор дониста шавад. 

	► Дипломи ҶТ 
№0179242, рақами 
қайд №1369, ба номи 
Давлат Пайрави, ки со-
ли 2023 аз шуъбаи таҳ-
силоти ибтидоӣ-касбии 
Коллеҷи техникӣ дода 
шудааст, аз сабаби гум 
шуданаш беэътибор 
дониста шавад. 

	► Шаҳодатнома ва 
иқтибоси соҳибкори ин-
фиродӣ ба номи Абду-
вайсова Мунира Мама-
расуловна, РМА: 
285128932, ки соли 
2021 дар Нозироти ан-
доз дар ноҳияи И. Со-
монӣ ба расмият даро-
варда шудааст, аз са-
баби гум шуданаш беэ-
ътибор дониста шавад. 

14 ЭЪЛОН

	► Диплом ба номи Ну-
ралиев Бахтовар Пир-
маҳмадович, ки соли 
2012 аз ҷониби Дониш-
гоҳи техникии Тоҷики-
стон ба номи академик 
М. С. Осимӣ дода шу-
дааст, аз сабаби гум 
шуданаш беэътибор 
дониста шавад. 

	► Дипломи ДТО 
№0163462, рақами 
қайд №286, ба номи 
Зардаков Ахлидин Са-
фарович, ки соли 2014 
аз ҷониби Донишгоҳи 
техникии Тоҷикистон ба 
номи академик М. С. 
Осимӣ дода шудааст, 
аз сабаби гум шуданаш 
беэътибор дониста ша-
вад. 

	► Шартномаи хариду 
фурӯши хонаи истиқо-
матӣ таҳти феҳрасти 
1Ш-1348, ки аз 
27.08.2014 аз тарафи 
Саридораи нотариалии 
давлатии ҶТ ба номи 
Амирбеков Амирбек То-
чибекович бо суроғаи 
ш. Душанбе, кӯчаи Ак-
бар Махсумов, хонаи 
102а дода шудааст, бо 
сабаби гум шуданаш 
беэътибор дониста ша-
вад.

	► Аттестати синфи 11, 
Т-АТУ №1166730, ба 
номи Балхиев Неъмат 
Сунатуллоевич, ки соли 
2023 аз ҷониби МТМУ 
№5-и ноҳияи Фирдавсӣ 
дода шудааст, аз саба-
би гум шуданаш беэъ-
тибор дониста шавад. 

	► ҶДММ "Ориёман", 
№0281628, РЯМ: 
0410035093, РМА: 
040056974, фаъолия-
ташро қатъ менамояд. 
Ҳамаи арзу шикоятҳо 
дар давоми 2 моҳ қабул 
карда мешаванд. 

	► ҶДММ «Шоми Дӯ-
стон», №0267439, РЯМ: 
0410037293, РМА: 
040059497, фаъолия-
ташро қатъ менамояд. 
Ҳама арзу шикоятҳо 
дар давоми 2 моҳ қабул 
карда мешаванд. 

	►  ҶДММ "Элит Савдо", 
№0281618, РЯМ: 
0110025685, РМА: 
010101833, фаъолия-
ташро қатъ менамояд. 
Ҳама арзу шикоятҳо дар 
давоми 2 моҳ қабул кар-
да мешаванд. 

	► Мебели б/у, диван, 
нармкурсӣ, ҷевонҳо, 
мизу курсиҳо, гарниту-
ри хонаи хоб, катҳои 
дуқабата, кондитсио-
нерҳо, ваннаҳо, ях-
донҳо, мошинаи ҷо-
машӯӣ "Киргизия", қо-
лину палос, курпаву 
курпача. Молҳои музоя-
да. Тел.: 55-035-11-35 
(ватсап), 0000-11-692 
(ватсап), 90-266-66-26, 
90-300-71-30, 900-70-
98-98 (танҳо ватсап).

	► Директор, сармуҳо-
сиб, аудитор, таҷрибаи 
калони корӣ дорам, 
эҳтимоли дар ду ҷой 
кор кардан ҳаст. Тел.: 
93-501-06-54 

БАРЊАМ МЕХЎРАД

Ф у т б о л б о з и  4 0 - с о л а 
Криштиану Роналду бо мура-
ббии португалї Жорже Жезуш 
ба хулоса омадаанд, ки дар бо-
зињои камањамият саломатии 
Роналдуро бояд эњтиёт кунанд. 
Роналду розї шудааст, ки на 
камтар аз 25 дарсади њамаи 
бозињоро сарфи назар кунад. 
Њадафи асосии ў љилавгирї аз 
љароњат ва нигоњ доштани њо-
лати бењтарин барои ширкат 
дар Чемпионати љањон будааст.

***
Бо ќарори роњбарияти бо-

шгоњи футболи «Истиќлол» 
мутахассиси 36-солаи рус Вла-
димир Чурляев сармураббии 
нави тими футзал таъйин шуд. 
Чурляев дар дастањои гуногуни 
Русия њамчун бозингар ва му-
раббї фаъолият кардааст. То 
ба ин дам дар тими «Атирау»-и 
Ќазоќистон кор мекард. Эраљ 
Носењов, мутахассиси ватанї, 
ба њайси ёвари сармураббї дар 
«Истиќлол» кор хоњад кард.

***
Дастаи мунтахаби навра-

сони футболбози Тољикистон 
(U-17) љамъомади таълимиву 
тамриниро дар шањри Норак 
шуруъ кард, ки то 4-уми август 
идома хоњад кард. Сармураб-
бї Марко Раљинї 27 бозикун 
- 2 дарвозабон, 9 њимоятгар, 12 
нимњимоятгар ва 4 њамлагар-
ро даъват кардааст. Дар Љоми 
љањон-2025, ки аз 3 то 27-уми 
ноябр дар Ќатар баргузор ме-
шавад, наврасони Тољикистон 
дар гурўњи «I» бо Чехия (5-уми 
ноябр), ИМА (8-уми ноябр) ва 
Буркина-Фасо (11-уми ноябр) 
бозї мекунанд.

***
13-уми июл дар ИМА бозии 

финалии Љоми љањонии бош-
гоњњо дар соли 2025 баргузор 
шуд, ки дар он “Челси” (Ан-
глия) бар “ПСЖ” (Фаронса) бо 
њисоби 3:0 ѓолиб омад. “Челси” 
дар ин мусобиќа 114,6 милли-
он доллар ба даст овард. Аз 
ин миќдор 29 миллион барои 
ширкат дар мусобиќа ва 86,5 
миллион доллар њамчун љои-
запулї мебошад.

Лигаи футзали Тољикистон мавсими 
2024/25-ро љамъбаст карда, ѓолибони 
љоизањои инфиродиро эълон кард.

Маросими мутантани љоизасупорї 12-
уми июл баргузор шуд. Зимни њамоиш 
ѓолибон дар њашт номинатсия бар асоси 
натиљаи мусобиќаи Суперлигаи футзали 
Тољикистон дар мавсими 2024/25 ќадрдонї 
карда шуданд. Бењтарин футзалбози Тољи-
кистон бозигари «Истиќлол»-и Душанбе 
Муњаммад Шарипов дониста шуд. Бењтарин 
мураббии мавсими љамъбастшуда Пайрав 
Воњидов эътироф гардид, ки тањти роњба-
рии ў «Соро компания» ѓолиби Суперлига 
ва Љоми Тољикистон дар мавсими 2024/25 

шуд. Барои сањми арзанда дар рушди футзал 
дар Тољикистон ба узви Кумитаи иљроияи 
ФФТ Дилшод Љўразода ифтихорнома дода 

шуд. Илова бар ин, бозигарони тими мил-
лии Тољикистон, ки дар Љоми Осиё-2024 
дар Тайланд бомуваффаќият баромад кар-
да, дар Љоми љањон-2024 ширкат доштанд, 
соњиби шањодатномањои устоди варзиши 
дараљаи байналмилалии футзал шуданд.

Љоизаи «Чењраи умедбахш» ба Рамз 
Амрохонов («Сомон»), «Fair Play» ба дастаи 
«Пойтахт» дода шуд. Бењтарин бозигар аз 
нигоњи мухлисон Иќбол Воситзода («Си-
пар») дониста шуд. Њамчунин, Хуго Кар-
дозо («Соро компания») бењтарин легио-
нер, Саид Туробидї («Соро компания») 
бењтарин дарвозабон, Шавкат Пулотов 
(«Истаравшан») бењтарин нишонзан (34 
гол) эътироф шуданд.

ДАР РАВЗАНАИ ГУЗАРИШИ 
ТОБИСТОНА КЇ БА КУЉО РАФТ?

МУСОБИЌАИ БАЙНАЛМИЛАЛЇ БО ШИРКАТИ 
ВАРЗИШГАРОНИ 5 КИШВАР ДАР ХУЉАНД

ДАСТАИ МУНТАХАБИ ФУТБОЛИ ТОЉИКИ-
СТОН БА ЗИНАИ 106 ФАРОМАД

БЕЊТАРИНЊОИ МАВСИМИ 2024/25 
ЉОИЗА ГИРИФТАНД

ФУТБОЛ

БОКС

РЕЙТИНГ

ФУТЗАЛ

Дар танаффуси байни мавсим равза-
наи трансфери футболбозон дар Тољи-
кистон боз шуд ва дастањо аз пайи љалби 
бозигарони нав шуданд. Дар њамин њол 
чанд бозигари легионери тољик дастањои 
худро тарк карданд, ё ба дастаи дигар 
гузаштанд.

Ду футболбози тољик Суперлигаи Ӯзбе-
кистонро тарк карданд. Далер Шарифов 
расман аз бошгоњи "Шўртан"-и Ӯзбекистон 
рафт, аммо њоло маълум нест, ки бо кадом 

даста њамкорї хоњад кард. Њимоятгар Ма-
нучењр Сафаров «Динамо»-и Самарќандро 
тарк кард. Ў баъди се сол боз ба дастаи «Ис-
тиќлол»-и Душанбе баргаштааст. Алишер 
Шукуров аз дастаи «Тюмен» (Русия) ба 
дастаи «Хуљанд» гузашт. 

Дар њабар аст, ки Салоњиддин Эргашев 
дастаи «Арсенал»-и Беларусро тарк карда-
аст ва њоло дар њайати «Равшан»-и Кўлоб 
тамрин мекунад. Абдулло Љебов аз дастаи 
«Сатурн» (Рамен, Русия) ба дастаи «Чайка» 
(Русия) гузаштааст. 

Аз 9 то 12-уми июл дар варзишгоњи 
«Спартак»-и шањри Хуљанд мусобиќаи ку-
шоди байналмилалии бокс ба муносибати 
Рўзи Вањдати миллї ва ба хотири гироми-
дошти хотираи Устоди варзиши Иттињоди 
Шуравї Азимљон Тошев баргузор шуд. 

Дар ин мусобиќа 90 муштзан аз Федерат-
сияи Русия, Ќазоќистон, Ўзбекистон, Ќирѓи-
зистон ва Тољикистон ширкат карданд. Раќо-
батњо дар њафт вазн - 51 кг, 57 кг, 63,5 кг, 67 кг, 
71 кг, 80 кг ва +92 кг баргузор шуданд.

Дар вазни 51 кг Боир Батлаев намояндаи 
Русия, Меърољ Суфиљонов, Сунатулло Ќулов 
ва Мењрон Шафиев аз Тољикистон; дар ваз-
ни 57 кг Хусравхон Рањимов аз Тољикистон, 
Муњаммад Собутхонов аз Ўзбекистон, Вита-
лий Баитсов аз Русия ва Анўшервон Фози-
лов аз Тољикистон; дар вазни 63,5 кг Руслан 
Ѓафуров аз Тољикистон, Расул Магомедов аз 

Русия, Хусрав Зоидов ва Љамшед Ѓафуров аз 
Тољикистон; дар вазни 67 кг Данис Гавдра-
фиков аз Русия, Довуд Мањкамов, Искандар 
Хусейнов ва Абубакр Абдуллозода њама аз 

Тољикистон; дар вазни 71 кг Муродљон Ашу-
ралиев аз Тољикистон, Лазизбек Тулќинов аз 
Ўзбекистон, Алихон Янгизбоев аз Русия ва 
Исмоил Дадобоев аз Тољикистон; дар вазни 
80 кг Чеерав Ачалиев аз Русия, Шањбоз Њаитов 
ва Абдумалик Болтаев њарду аз Тољикистон, 
Аян Калмаганбетов аз Ќазоќистон; дар вазни 
+92 кг Светосиев Тетерин аз Русия, Муњаммад 
Аброриддинов, Парвиз Ањмадов ва Асадбек 
Маннонов аз Тољикистон љойињои ифтихо-
риро соњиб шуданд. Дар умум муштзанњои 
тољик соњиби 18 медал (3 тилло, 4 нуќра ва 11 
биринљї) шуданд. Муштзанњои Русия соњиби 
7 медал (4 тилло, 1 нуќра ва 2 биринљї) шуданд. 
Намояндагони Ўзбекистон 2 медал (1 нуќра ва 
1 биринљї), Ќазоќистон 1 медали биринљї ба 
даст оварданд.

FIFA рейтинги нави дастањои аъзо-
яшро нашр кард, ки дар он дастаи мун-
тахаби футболи Тољикистон мавќеашро 
аз даст додааст.

Тибќи маълумоти нашр-
шуда, дастаи мунтахаби 
Тољикистон дар муќо-
иса бо рейтинги ќаблї 
ду зина поён рафта, 
бо 1202,54 имтиёз 
дар зинаи 106-ум ќа-
рор дорад. Моњи июн 
тими миллии футболи 
Тољикистон ду бозї анљом 
дод. Дар аввал даста бо 
душворї дастаи мунтаха-
би Камбољаро дар майдо-

ни худаш маѓлуб (2:1) кард. Сипас, дастаи 
Тољикистон дар сафар имтиёзҳои муњимро 
дар мубориза барои дарёфти роњхат ба Љо-

ми Осиё-2027 дар бозї бо Фи-
липпин (2:2) аз даст дод.

Каме пештар, дар 
моњи март футболбозо-
ни тољик ду бозї анљом 
доданд. Дар бозии дў-
стона дар майдони худ 

аз тими Беларус бо њи-
соби 0:5 шикаст хўрданд ва 
дар бозии интихобии Љоми 
Осиё-2027 дар майдони 
худ бар Тимори Шарќї 
пирўз (1:0) шуданд.

Миёни дастањои Осиё Љопон (дар љањон 
17), Эрон (20) ва Кореяи Љанубї (23) дар 
сегонаи аввал ќарор доранд. Ба дањгонаи 
бењтарин Австралия (24), Ќатар (53), Ӯзбе-
кистон (55), Ироќ (58), Арабистони Саудї 
(59), Урдун (64) ва АМА (65) шомиланд. 

Дар раддабандии 5 зинаи аввал таѓйиро-
те ба назар намерасад. Аргентина њамоно 
пешсаф аст ва зинањои баъдиро Испания, 
Фаронса, Англия, Бразилия аз худ карда-
анд. Ѓолибони Лигаи миллатњои Португа-
лия аз зинаи њафтум ба шашум баромад; 
Њолланд аз шашум ба њафтум фаромад. 
Белгия дар љои њаштум боќї мондааст. 
Олмон ва Хорватия як зина боло рафтанд 
ва њоло дар мавќеи 9-ум ва 10-ум њастанд.

ГИНЕКОЛОГ 

Зане аз хонаи модараш бармегардад. Ҳамсоя дар кӯча 
бо табассуми пуризтеҳзо мегӯяд:

- Шавҳарат ҳар бегоҳ ба хона занҳоро меовард.
Зан дар љавоб мегӯяд:
- Хайр, ҳељ гап не. Шавҳарам гинеколог асту корҳои 

мондаашро дар хона ба анљом расонидааст-дия...

НАРКОЗ

Мард аз зан мепурсад:
- Хонуми зебо, ман барои ба даст овардани муҳаббати 

шумо бароятон чӣ биёрам?
Зан дар љавоб:
- Наркоз биёред.

 ХУДХИЗМАТРАСОНӢ

Марде дар маркази савдо ба маблаѓи 30 000 сомонӣ 
маҳсулот харидорӣ намуда, ба назди хазина меояд. Баъди 
ҳисобӣ карданаш, духтараки хазинадор мегӯяд:

- Барои харидатон сипосгузорем!
Мард бо ѓазаб:
- Тамом?! Барои чунин маблаѓ шумо бояд пойҳои маро 

бӯса кунед!
Духтарак бо табассум:
- Дар маѓозаи мо худхизматрасонӣ ба роҳ монда шу-

дааст!

 КАЛОНСОЛ

Зану шавҳар бо ҳам муноќиша мекунанд. Шавҳар ме-
гӯяд:

- Ту аз ман калонсол ҳастӣ, пеш аз ман вафот мекунӣ, 
фаҳмидӣ!?

Зан кордро ба даст гирифта, мегӯяд:
- Ту муътаќид ҳастӣ?
 

НАФРАТ

Марде барои ба кор даромадан ҳангоми анкета пур 
кардан аз дӯсташ маслиҳат мепурсад:

- Гӯш кун, агар ман нависам, ки машрубот менӯшам, 
маро ба кор намегиранд, агар гӯям, ки наменӯшам, бовар 
намекунанд. Чӣ нависам?

Дӯсташ мегӯяд:
- Навис, ки араќ менӯшам, вале бо нафрат...
 

ФИШОР

Карим ба Раҳим мегӯяд:
- Биё имрӯз ба сауна меравем. 
Раҳим дар љавоб:
- Ба ман мумкин нест...
Карим мепурсад:
- Фишор ё занат?
Раҳим мегӯяд:
- Фишор аз љониби занам.

Тањияи Н. РАЉАБОВА

Набераи мактабхонам китобу 
дафтар дар даст ба ҳуљраи ман 
даромад ва гуфт:

- Бобољон, як чиз пурсам?
- Марҳамат, пурс,- љавоб до-

дам ман.
- Дар љавоби ҳамин машќ ку-

мак кунед!
- Майлаш, агар зӯрам расад, 

кумак мекунам, чунки барно-
маи мактабии шумо баробари 
барномаи мактаби олии давраи 

донишљӯии мост,- гуфтам ман.- 
Канӣ, хон, чӣ савол аст?

- Ҳамин калимаи «банкомат» 
дар забони русӣ ба кадом љинс 
дахл дорад?,- хонд саволашро ӯ.

Ман каме андеша кардаму 
баъд љавоб додам:

- Ҳам ба љинси мардонаву ҳам 
занона ин калима дахл дорад.

- Ин хел намешавад, бобо, 
ки як калима ба ду љинс таал-
луќ дошта бошад,- эътироз кард 

набераам.
- Мешавад ва ман ҳоло исбот 

мекунам,- паст наомада гуфтам 
ман.- Ваќте ки корти маблаѓ дар 
дасти мард, яъне падарат аст, он 
банкомат буда, љинси мард аст. 
Аммо ваќте ки корти маблаѓ ба 
дасти модарат афтид, он ба бан-
комат мубаддал гашта, љинси 
зан мешавад. Фаҳмо?

Солҳои 90-уми асри гузашта 
дар Радиои Тољикистон кор 
мекардам. Воситаи асосии да-
страс кардани хабар барои мар-
дум радио буд, чунки ҳамагӣ як 
шабакаи телевизионӣ буду он 
ҳам як-ду соат пагоҳӣ ва 4-5 со-
ат шомгоҳон намоиш пахш ме-
кард. Аз телефони ҳамроҳу ин-
тернет ҳоло нишон ҳам набуд.

Бахусус дар деҳот радио маъ-

руфияти зиёд дошт ва дар ҳар 
хона онро гӯш мекарданд. Ҳар 
моҳ як ё ду маротиба ба деҳа, ба 
аёдати падару модарам мераф-
там. Чун ҳар ҳафта онҳо камаш 
ду маротиба садои маро аз радио 
мешуниданд, шод мешуданд ва 
огоҳ мегаштанд, ки сиҳату са-
ломатам. 

Яке аз рӯзҳои шанбе чун ба 
деҳа рафтам, пас аз пурсупоси 

маъмулӣ падарам гуфтанд:
- Баромадҳо зӯр-ку!
Дар радио гуфторҳоро дар 

назар доштанд.
Чун он солҳо маошро дер ме-

доданд ва он ҳам чандон кироӣ 
набуд, љавоб додам:

- Баромадҳо-ку зӯр, вале да-
ромадҳо мазза надоранд.

Љумъа МИРЗО

БАНКОМАТ

БАРОМАД


